
Útdráttur 
 

Markmið rannsóknarinnar er að leitast við að meta rekstrarumhverfi 

Knattspyrnusambands Íslands (KSÍ) og greina styrkleika og veikleika umhverfisins 

sem það starfar í. Til þess að meta umhverfið sem það starfar í var framkvæmd 

viðtalsrannsókn, þar sem rætt verður við aðila sem starfa fyrir sambandið og hafa þar 

af leiðandi öðlast með reynslu og aðkomu sinni sérþekkingu á rekstrarumhverfi KSÍ. 

Fyrst verður almennt farið í rekstrarhagfræðina og hvað einkennir rekstrarumhverfi 

fyrirtækja og svo verður farið í það sértæka í starfi KSÍ. Rekstrarumhverfi skiptist í 

innra og ytra umhverfi. Í innra umhverfi fyrirtækja eru allir þeir aðilar sem fyrirtækið 

á í samskiptum við og svo fyrirtækið sjálft. Í ytra umhverfi fyrirtækja eru þau 

síbreytilegu öfl sem hafa áhrif á og jafnvel breyta innra umhverfi fyrirtækja með 

einum eða öðrum hætti. Áhersla er lögð á fimm efnisþætti er varða rekstrarumhverfi 

sambandsins, mannauð, skatta – og fjármögnunarumhverfi, samskipti við stjórnvöld 

og ríkisstofnanir og laga – og regluumhverfi.  

Megin niðurstaða rannsóknarinnar er sú að öll fyrirtæki starfa í breytilegu 

umhverfi bæði með ógnunum og tækifærum. Félagasamtök á borð við KSÍ eru rekin 

eins og fyrirtæki og er rekstrarumhverfi þeirra er að mörgu leyti svipað þó svo að 

stjórnun og rekstur félagasamtaka lúti með ýmsum hætti öðrum lögmálum en t.d. 

einkafyrirtæki og opinberar stofnanir. 

Niðurstöður rannsóknarinnar leiddu í ljós að rekstur KSÍ hefur verið mjög 

stöðugur undanfarin ár og að óstöðugt gengi gjaldmiðilsins veldur vandkvæðum í 

rekstri sambandsins.  

 

 
 
 
 
 
 
 
Lykilhugtök: rekstrarumhverfi, mannauður, skattaumhverfi,  
fjármögnunarumhverfi, lagaumhverfi, stjórnvöld, félagasamtök, Knattspyrnusamband 
Íslands 

Abstract 
 

The purpose of this research is to evaluate the business environment of KSÍ (Football 

Association of Iceland) and to analyze the strengths and the weaknesses of the 

environment. This is performed by interview research, where the subjects 

interviewed, have gained expertise knowledge through their experience or direct 

involvement concerning the business environment of KSÍ. Firstly I will be going over 

the microeconomics and what characterizes the business environment of companies in 

general, secondly I will be going over the selective qualities of the work operations at 

KSÍ. The environment is divided into internal and external environment. The internal 

environment of a company is everyone they communicate with and the company 

itself. In the external environment are constantly changing forces that influence and 

even change the internal environment of companies with one or the other. I will be 

focusing on five components concerning the business environment of the union - 

human resources, tax and funding environments, their communication with the 

authorities, the government and in the environment of law and order.  

The main conclusion of this research is that all companies work in variable 

environments, all including threats and opportunities. An organization such as KSÍ is 

operated as a company, and their business environment is similar in various ways.  

The conclusion of this research revealed that KSÍ has been operated with 

much stability in the past years and the instability of the exchange rate causes 

difficulties in the unions operation.  

 

 

 
 
 
Key concepts: business environment, human resources, tax environment, funding 
environment, environment of law, government, for-profit organizations, 
Knattspyrnusamband Íslands (Football association of Iceland).   

Formáli 
Þetta verkefni er lokaverkefni við viðskiptafræðideild Háskólans á Bifröst til 12 

(ECTS) eininga. Verkefnið ber heitið Rekstrarumhverfi Knattspyrnusambands 

Íslands. Markmið þess er að meta rekstrarumhverfi KSÍ og greina styrkleika og 

veikaleika umhverfisins sem það starfar í. Ég vil byrja á því að þakka leiðbeinanda 

mínum Guðmundi Ólafssyni fyrir stuðning og faglega leiðsögn við gerð verkefnis. 

 Þá vil ég þakka Lilju G. Karlsdóttur og foreldrum mínum, Eiði Erni Eiðssyni 

og Ingibjörgu Torfhildi Pálsdóttur fyrir prófarkalestur. Einnig vil ég þakka systur 

minni, Sigurrós Eiðsdóttir og foreldrum mínum fyrir ómetanlegan stuðning í gegnum 

skólagöngu mína. Að lokum vil ég þakka eiginmanni mínum, Ara Frey Oddssyni fyrir 

að vera klettur minn í gegnum ferlið og Hafdísi Hafsteinsdóttur, samnemanda mínum 

fyrir hjálp, hvatningu og dýrmæta vináttu í gegnum skólagönguna en við kynntumst 

við Háskólann á Bifröst. 

 

 

 

Þetta verk er mitt eigið verk. Þar sem vitnað er í verk annarra er vísað til heimilda 
eftir reglum um það gilda. 
 

Reykjavík, 21. Apríl 2015. 

 

 

___________________________ 

Ástrós Eiðsdóttir 

1. Inngangur 
 

Knattspyrna er og hefur verið ein vinsælasta íþrótt heims en hefur breyst í tímans rás. 

Í dag eru milljón iðkendur íþróttarinnar og milljarður  áhorfenda. 

Knattspyrnusamband Íslands (hér eftir nefnt KSÍ) er samband héraðssambanda og 

íþróttabandalaga þeirra félaga innan ÍSÍ, sem stunda og keppa í knattspyrnu. Skráðir 

iðkendur í knattspyrnu hérlendis eru alls um 20 þúsund talsins, þar af eru 15 ára og 

yngri um 15 þúsund. Þessar tölur taka þó ekki tillit til þeirra fjölmörgu iðkenda sem 

leika í utandeildum, eða þeirra sem leika t.d. hádegis – eða kvöldbolta með vinum og 

kunningjum. Þetta eru aðeins skráðir iðkendur hjá íþróttafélögunum sem stunda 

knattspyrnu á þeirra vegum. KSÍ áætlar að alls stundi um 30 þúsund manns 

knattspyrnu að staðaldri (KSÍ, á.á.).  

Frá blautu barnsbeini hefur rannsakandi verið skráður iðkanda í knattspyrnu 

hérlendis og leitin að rannsóknarefni lá því augum uppi. Eftir mikla rannsóknarvinnu 

ákvað rannsakandi að fara ótroðnar slóðir í þessum efnum og fjalla um 

rekstrarumhverfi Knattspyrnusambands Íslands. Eins og kemur fram hér að ofan þá er 

fjöldi fólks sem bæði horfir á og spilar knattspyrnu. Ef miðað er við fjölda þátttakenda 

og áhorfenda þá er óhætt að segja að knattspyrna sé vinsælasta boltaíþrótt í heimi. Þó 

þú sért út í móa, heima hjá þér og að heiman þá er ávallt hægt að spila knattspyrnu 

hvar sem er í heiminum, eina sem þú þarft er bolti. Eins og einhver sagði 

,,Knattspyrna er ekki bara áhugamál, heldur lífstíll.” 

Ef litið er á rekstur KSÍ í fljótu bragði þá sést að sambandið sýnir mikinn 

hagnaði og oft er sett samasem merki um að það hljóti að starfa í stöðugu umhverfi. 

En það er ekki raunin. Margir þættir geta haft áhrif á umhverfið sem bæði fyrirtæki og 

félagasamtök starfa í.  

1.1 Tilgangur rannsóknarinnar og rannsóknarspurning 
 

Tilgangur þessarar rannsóknar er að meta rekstrarumhverfi KSÍ. Rannsakandi hafði 

einnig áhuga á því að skoða hvort rekstrarumhverfi félagasamtaka væri það sama og 

rekstrarumhverfi fyrirtækja. Markmið rannsóknarinnar er að greina styrkleika og 

veikleika umhverfisins sem KSÍ starfar í. Fyrst verður almennt farið í 

rekstrarhagfræðina og hvað einkennir rekstrarumhverfi fyrirtækja og síðan verður 

farið í það sértæka í starfi KSÍ. Áhersla er lögð á fimm efnisþætti er varða 

rekstrarumhverfi sambandsins, mannauð, skatta – og fjármögnunarumhverfi, 

samskipti við stjórnvöld og ríkisstofnanir og laga – og regluumhverfi. Leitast verður 

við að svara rannsóknarspurningunni:  

 

Er þörf á úrbótum í rekstrarumhverfi Knattspyrnusambands Íslands út frá 

framangreindum efnisþáttum?” 

 

Ljóst er að framangreind spurning er ekki nógu sértæk og verður því til frekari 

afmörkunar á efnisatriðum, lögð verður áhersla á einn efnisþátt er varðar 

rekstrarumhverfi Knattspyrnusambands Íslands. 

 

,,Er úrbóta þörf í fjármögnunarumhverfi Knattspyrnusambands Íslands m.t.t. 

gengismunar?” 

 

Spurningunum verður svarað með því að leita álits aðila sem starfa hjá KSÍ og hafa 

þar af leiðandi öðlast með reynslu sinni og aðkomu öðlast sérþekkingu er snýr að 

rekstrarumhverfi sambandsins. Rannsóknin notar eigindlega (e. qualitive) 

rannsóknaraðferð og voru þátttakendur valdir með markmiðsúrtaki (e. puropsive 

sampling). Nánar verður fjallað um það í 4. kafla. 

  

1.3 Skilgreiningar lykilhugtaka 
 
Rekstrarumhverfi: Rekstrarumhverfi skiptist í innra og ytra umhverfi. Í innra 

umhverfi fyrirtækja eru allir þeir aðilar sem fyrirtækið á í samskiptum við og svo 

fyrirtækið sjálft. Í ytra umhverfi fyrirtækja eru þau síbreytilegu öfl sem hafa áhrif á og 

jafnvel breyta innra umhverfi fyrirtækja með einum eða öðrum hætti. Margir þættir 

hafa áhrif á umhverfi fyrirtækja og félagasamtaka, svo sem lög og reglur samfélagsins 

sem fyrirtækið starfar í, stjórnvöld, hagkerfið, samfélagslegir þættir, hnattvæðing og 

umhverfið sjálft. Breytingar á sviði stjórnmála er uppispretta margra helstu ógnana og 

tækifæra félagasamtaka. Má þar nefna þætti eins og breytt stefna stjórnvalda í 

málefnum sem varða samtökin, breytingar á lögum og reglugerðum sem hafa áhrif á 

starfsumhverfi, aukin eða minnkuð fjárframlög og samstarfssamningar sem geta haft 

mikil áhrif á möguleika viðkomandi samtaka í að ná tilætluðum árangri (Kotler og 

Armstrong, 2005).  

Markmið fyrirtækja eru fjölbreytileg en oftast er hámörkun hagnaðar í 

forgrunni í rekstrarhagfræðinni, lágmörkun kostnaðar og hámörkun veltu getur 

markað starfsemi fyrirtækja (Ágúst Einarsson, 2005, 46). Þetta á hins vegar ekki við 

um félagsamtök, þ.e. hópur manna sem kemur saman til að ná ófjárhagslegum 

markmiðum.  

 

Frjáls félagasamtök: Félagasamtök eru annað algengasta félagaform á Íslandi á eftir 

einkahlutafélögum (Félags – og tryggingamálaráðuneyti, 2010, 13) Samkvæmt 

ýmsum fræðilegum skilgreiningum tilheyra frjáls félagasamtök hinum svokallaða 

þriðja geira samfélagsins. Hinir tveir eru betur þekktir sem opinberi geirinn og 

einkageirinn. Þriðja geirann má skilgreina sem svið aðgreint frá þeirri starfsemi sem 

lýtur beint eða óbeint stjórn og forræði stjórnvalda og fyrirtækja (World bank, 2006). 

Stofnanir sem hafa ekki hagnað að markmiði (e. Non-profit organizations), non-

governmental organizations (NGO), sjálfboðaliðageirinn (e. Voluntary sector) og 

sjálfboðaliðastofnanir (e. Voluntary organizations) eru einnig dæmi um hugtök sem 

eru notuð til að lýsa starfsemi frjálsra félagasamtaka (Steinunn Hrafnsdóttir, 2008). Í 

sinni einföldustu mynd eru samtök einungis hópur fólks sem komið hefur saman í 

einhverjum tilteknum tilgangi. Sum samtök hafa hundruð sérfræðimenntaðra 

starfsmanna, þúsundir sjálfboðaliða, sinna fjölbreyttri starfsemi í mörgum löndum og 

hafa veltu upp á hundruð milljóna. Önnur samtök vinna náið með stjórnvöldum, en 

starfsemi annarra getur verið þess eðlis að slík samvinna eða fjárstuðningur frá hinu 

opinbera  stangist á við hagsmuni félagsins og þeirra sem það starfar fyrir (Eva 

Þengilsdóttir, 2008). Lýðræðisstjórnkerfi er hefðbundið í félagasamtökum þ.e. að 

æðsta vald félagsins sé í höndum félagsfundar – þar sem allir félagsmenn njóta réttar 

til að sækja fundinn, málfrelsis og greiða atkvæði.  Félagsfundur kýs stjórn til að fara 

með stjórnun og rekstur milli félagsfunda (Ómar H. Kristmundsson, 2008).  

 Félög stofnuð og starfrækt í þágu ófjárhagslega markmiða gegna veigamiklu 

hlutverki í þjóðfélaginu. Megineinkenni þessara félaga er að félagsmenn þeirra hafa 

sameinast um ófjárhagsleg markmið, s.s. sameiginleg áhugamál eða skoðanir, ekki 

lagt fé saman í sjóð í því skyni að ávaxta fé sitt. Til þessara félaga teljast t.d. 

íþróttafélög. Innan lögfræðinnar gegna þessi félög undirsamheitinu almenn félög en 

þau eru eflaust þekktari undir heitum eins og samtök, félagasamtök, frjáls 

félagasamtök, sambönd, bandalög og klúbbar (Áslaug Björgvinsdóttir, 2008)  

2. Fræðileg viðmið 

2.1 Rannsóknir hérlendis 
 

Takmörkuð greining á rekstrarumhverfi félagasamtaka hefur farið fram hérlendis. Í 

athugun sem var gerð árið 2005 á umfangi félagshagkerfisins á Íslandi kemur fram að 

áhuga – og tómstundafélög voru talin velta hálfum milljarði árið 2005 og íþróttafélög 

svipaðri tölu (Ívar Jónson, 2005). Því er áhugavert að skoða umhverfi þeirra nánar. 

Fræðilegar rannsóknir á rekstrarumhverfi fyrirtækja eru framkvæmdar af aðilum eins 

og Viðskiptaráði Íslands og Samtökum Atvinnulífsins. Viðskiptaráð Íslands (2014) 

gaf út skýrslu í fyrra um The Icelandic Economy – Current state, recent developments 

and future outlook. Í skýrslunni er fjallað um íslenska hagkerfið og þær róttæku 

breytingar sem hafa orðið á því eftir hrun. Skýrslan sýnir núverandi stöðu 

efnahagsmála, nýlega þróun og framtíðarhorfur íslenska hagkerfisins. Viðskiptaráð 

Íslands (2009) gerði einnig skýrslu um Lítil og meðalstór fyrirtæki og 

rekstrarumhverfi þeirra .  Í skýrslunni segir frá því að lítil og meðalstór fyrirtæki séu 

stærstu vinnuveitendur landsins og því burðarás í íslensku atvinnulífi. Um það bil 

99% fyrirtækja hérlendis eru lítil eða meðalstór. Breytingar á lögum og reglum geta 

haft mikil áhrif á rekstrarumhverfi fyrirtækja. Með skýrslunni vonast Viðskiptaráð 

Íslands að það verði vitundarvakning, því mikilvægi lítilla og meðalstórra fyrirtækja 

er gríðarleg ef íslenskt atvinnulíf ætlar sér að blómstra eftir efnahagskreppuna.  

Rán eða rányrkja? Er skýrsla frá 2012, en þar er fjallað um skattastofna 

atvinnulífsins. Samtök Atvinnulífsins telja mikilvægt að stjórnvöld hvetji til 

fjárfestinga með því að stuðla að stöðugleika í rekstrarumhverfi atvinnulífsins, afnema 

misfellur í skattkerfinu sem hindra fjárfestingu og nýsköpun og greiða götu erlendra 

fjárfestinga á Íslandi. Breytingar á skattakerfinu hafa dregið úr fjárfestingum og vilja 

til þátttöku í atvinnurekstri. Skattalög hafa mikið með lánshæfi fyrirtækja að gera. 

Ríkisfjármálstefnur tengjast flestar innheimtu á sköttum, vaxtastigi og útgjöldum 

ríkissjóðs til þess. Það getur breytt gangi hagsveiflna, sem hefur þar af leiðandi áhrif á 

rekstrar – og starfsumhverfi fyrirtækja.  

Það hafa ekki verið gerðar margar rannsóknir á rekstrarumhverfi 

félagasamtaka. Það er tiltölulega nýtt af nálinni að sérfræðingar hérlendis hafi veitt 

rekstrarumhverfi félagsamtaka athygli. En árið 2008 kom út bók, sú fyrsta sinnar 

tegundar, Stjórnun og rekstur félagasamtaka. Árið 2010 var síðan opnað fræðasetur 

þriðja geirans við Háskóla Íslands í samvinnu við Almannaheill – samtök þriðja 

geirans. Hlutverk setursins er að efla rannsóknir, þróunarverkefni og fræðslu á sviði 

þriðja geirans og almennra félaga sem starfa án hagnaðarvonar.  

 

2.2 Rannsóknir erlendis 
 
Fræðilegar rannsóknir á rekstrarumhverfi fyrirtækja í alþjóðlegum mælikvarða hafa 

verið gerðar af  einstökum ríkjum um allan heim. Alþjóðabankinn (e. World Bank), 

IMD’S World Competitiveness Yearbook (IMD) og Alþjóðlega efnahagsráðið (e. 

World Economic Forum) hafa gert umfangsmiklar skýrslur sem leitast við að mæla 

gæði rekstrarumhverfis hjá hverju ríki fyrir sig og samkeppnishæfni milli hagkerfa í 

þessum efnum. Skýrslan er gefin út á hverju ári. Það er t.d. áhugavert er að sjá hvar 

Ísland stendur á heimsvísu í skýrslu Alþjóðlega efnahagsráðsins varðandi 

samkeppnishæfni ríkja en þar hefur Ísland fært sig úr 31. sæti í 30. sæti hvað það 

varðar. Ástæðan fyrir því að Ísland hefur fært sig um sess eru bætt ástand 

þjóðarbúskapsins (World Economic Forum, 2014-2015,). Svo má nefna 

Alþjóðagjaldeyrissjóðinn (AGS) en sjóðurinn hefur unnið skýrslu um íslenska 

skattakerfið. Í skýrslunni er farið yfir allt tekjuöflunarkerfi ríkissjóðs og gert grein 

fyrir kostum og göllum fyrirkomulags sem hér er í skattamálum. Framangreindar 

rannsóknir bæði innlendar og erlendar gefa skýra mynd af því hvaða þættir skipta 

mestu máli í rekstrarumhverfi fyrirtækja. Samkvæmt niðurstöðum rannsókna World 

Economic Forum er mesta hindrun rekstrarumhverfi fyrirtækja reglur um 

gjaldeyrisviðskipti og takmarkað aðgengi að fjármagni (World Economic Forum, 

2014-2015). 

3. Rekstrarumhverfi fyrirtækja 
 
Rekstrarumhverfi fyrirtækja hefur margvísleg áhrif á starf og skipulag fyrirtækja. 

Hráefni, fjármagn, upplýsingar og mannauð þurfa fyrirtæki að sækja til umhverfis 

síns. Það hefur áhrif á umhverfi fyrirtækja ef samkeppni eða fákeppni ríkir á markaði 

(Ingi Rúnar Eðvarðsson og Guðmundur Kristján Óskarsson, 2008). Umhverfið getur 

breyst skyndilega með lagasetningu. Einnig getur hnattvæðing haft mikil áhrif.  

Á Íslandi eru starfrækt mörg þúsund fyrirtæki í einkaeigu. Þessi fyrirtæki eru ný, 

gömul, stór, smá og í margs konar atvinnurekstri. Framleiðsla vöru og þjónustu í 

hagkerfinu veitir tugþúsundum Íslendinga atvinnu. Fyrirtæki eru stoð efnahagslífs og 

þeirrar velmegunar sem landsmenn geta gert ráð fyrir að búa við (Viðskiptaráð 

Íslands, 2009). Öll fyrirtæki starfa í breytilegu umhverfi bæði með ógnunum og 

tækifærum.  

 

3.1 Mannauður og fagþjónusta 
 

Góður aðgangur að góðu starfsfólki er mikilvægt fyrir gott rekstrarumhverfi. 

Uppsagnir og niðurskurður í fyrirtækjum hefur áhrif á starfsumhverfi. Vinnuumhverfi 

hefur mikil áhrif á vinnuframlag starfsmanns og hvernig hann upplifir sig í því starfi 

sem hann sinnir. Mannauður er einn af lykilþáttum í rekstrarumhverfi og er þáttur í 

verðmætasköpun fyrirtækja. Starfsmannavelta er meiri ef efnahagslífið er stöðugt því 

þá er vinnuframboð nóg og starfsmöguleikar fleiri. Landið okkar er lítið og tengslanet 

getur bæði ollið úrbótum og vandkvæðum (Gary Kielhofner, 2006). 

3.2 Skattaumhverfið 
 

Í niðurstöðukafla í skýrslu skattasérfræðinga AGS um skattkerfið á Ísland í júní 2010 

segir frá hvernig skattaumhverfið hérlendis á að miða að því að ná sem mestri 

hagkvæmni. Samkvæmt AGS á skattkerfið á að vera gegnsætt og laust við flækju, 

einnig eiga skattstofnanir að vera breiðir og skattprósentur fáar og lágar. Hvatakerfi 

fer yfirleitt fram í gegnum skattkerfið og með þessum aðgerðum er dregið úr hvata til 

undanskota. Markmiðum um jafnari tekjuskiptingu sé best náð með aðgerðum á 

útgjaldahlið, þannig fæst m.a. skýrari mynd af kostnaði við tekjujöfnun 

(Alþjóðagjaldeyrissjóðurinn, 2010). 

Mældir skattar og gjöld  á fyrirtæki eru: fyrirtækjaskattur, lífeyrissjóðsgjöld og 

önnur gjöld, eignskattar, atvinnurekstrargjöld, arðgreiðsluskattur, 

fjármagnstekjuskattur, eignatilfærsluskattur, sorphirðuskattur, vegaskattur, 

ökutækjaskattur og fjármagnstilfærsluskattur. Skattar á fyrirtæki hafa hækkað  eftir 

hrun. Teknir voru upp nýir skattstofnar og aðrir hækkaðir sem þrengdi að fyrirtækjum 

og almenningi (Samtök Atvinnulífsins, 2012) . Hér fyrir neðan er staða Íslands þegar 

að kemur að því að borga skatta samanborið við OECD-ríkin.  

 

 

Tafla 1: Staða Íslands samanborið við OECD-ríkin þegar kemur að því að borga 

skatta skv. skýrslu Alþjóðabankans 2015. 

 Ísland OECD 
Greiðslur (fjöldi á 

ári) 
26.0 11.8 

Tími (klst. á ári) 140.0 175.4 
Skattahlutfall af 

hagnaði (%) 
9% 16.4% 

Launatengd gjöld 
og annar 

kostnaður vegna 
starfsmannahalds 

17.8% 23.0% 

Aðrar 
skattgreiðslur 

2.8% 1.9% 

Samtals 
skatthlutfall (% 

hagnaður) 

29.7% 41.3% 

 

Þegar skattar og gjöld á fyrirtæki eru vigtuð og mæld í heild sinni eins og gert 

er hér að ofan, þá kemur í ljós að skattbyrðin á Íslandi sem hlutfall af hagnaði er 

29.9% sem er tiltölulega lágt samanborið við OECD-ríkin (World bank, 2015).   

Stefna ríkisstjórnarinnar hefur verið sú að leggja skatta á atvinnulífið í þeirri 

viðleitni að bæta afkomu ríkissjóðs (Atvinnuvegaráðuneyti, 2012) og breytingar á 

skattkerfinu á undanförnum árum hafa verið til þess fallnar að draga úr fjárfestingum 

og vilja til þátttöku í atvinnurekstri. Minni umsvif hins opinbera draga úr fjárþörf og 

skapa athafnarými fyrir einkaaðila. Samkvæmt skýrslu Viðskiptaráðs Íslands, eiga 

skattahækkanir einungis eftir að leiða til enn frekari samdráttar sem myndi þrengja 

skattstofninn og mögulega draga úr heildarskatttekjum á endanum (Viðskiptaráð 

Íslands, 2009).   

Samtök Atvinnulífsins vilja að ríkisstjórn lækki tekjuskatt fyrirtækja, því það 

eigi eftir að stuðla að auknum fjárfestingum og þar með stærri skattstofnum og 

ríkisstjórnin þurfi þar af leiðandi ekki að hafa áhyggjur af lækkuðum tekjum 

ríkissjóðs (Samtök Atvinnulífsins, 2012). Tekjuskattur fyrirtækja hefur hækkað um 

11% frá árinu 2007 til 2013 (Viðskiptaráð Íslands, 2013) en samkvæmt World Bank 

er tekjuskattur í almennu þrepi undir 20% sem er frekar lágt í alþjóðlegum 

samanburði (World bank, 2015).  Samtök Atvinnulífsins telja að mikilvægt sé að 

rækta skattstofnana til að þeir skili auknum tekjum (Samtök Atvinnulífsins, 2012). 

  

3.3 Samskipti við hið opinbera og laga – og reglugerðarumhverfið 
 
Fjármálastofnanir gegna lykilhlutverki í gangverki efnahagslífs hverrar þjóðar og 

hefur samfélagið hag af því hvernig til tekst í rekstri hennar, einnig þeir sem hafa 

aldrei átt við viðkomandi banka en eiga afkomu sína undir því hagkerfi sem hann 

starfar í. Efnahagshrunið hefur haft gífurleg áhrif á hagkerfið, atvinnuleysi hefur 

vaxið til muna, skuldir heimila og fyrirtækja jukust verulega, gengi íslensku 

krónunnar hrundi gagnvart erlendum gjaldmiðlum og almennt verðlag í landinu 

hækkaði töluvert í kjölfarið (Rannsóknarnefnd Alþingis, 2010). Löggjöfin hefur þar af 

leiðandi orðið strangari á sviði viðskipta og auknum reglum og eftirliti er framfylgt af 

meiri hörku en áður (Viðskiptaráð Íslands, 2012). Ísland er í 13. Sæti af 134 ríkjum 

hvað varðar skilvirkni innlendrar viðskiptalöggjafar samkvæmt skýrslu World 

Economic Forum en Norðurlöndin standa okkur þó framar á þessu sviði (World 

Economic Forum, 2014-2015).  

Viðskiptaráð Íslands telur að ríkisstjórnin eigi í stað þess að ríkisvæða 

fyrirtæki, að einbeita sér frekar að ytri umgjörð fyrirtækjareksturs hérlendis og 

skynsamlegra væri að bæta grunnþætti í rekstrarumhverfi fyrirtækja svo fyrirtæki geti 

hjálpað sér sjálf í einhverjum skilningi (Viðskiptaráð Íslands, 2012). Hætta er á að lítil 

og meðalstór fyrirtæki hafi ekki bolmagn til að keppa við fjárhagsleg sterk 

ríkisfyrirtæki. Til að ábati neytenda verði sem mestur er mikilvægt að samkeppni geti 

skapast á markaði og þannig standi þeir eftir sem bestu þjónustu veiti á sem 

hagkvæmastan hátt. Fyrirtæki hafa lítinn hvata í rekstri þar sem rekstur hins opinbera 

þarf sjaldnast að lúta að samkeppnislögmálum. Afleiðingin verður velferðartap sem 

kemur niður á þegnum samfélagsins (Viðskiptaráð Íslands, 2012).  

3.4 Fjármögnunarumhverfið 
 
Í skýrslu World Economic Forum á samkeppnishæfni þjóða, 2008 - 2009, voru íslensk 

fyrirtæki beðin um að raða fimmtán viðskiptahindrunum í heimalandi sínu eftir því 

hversu alvarlegar þær væru. Flest fyrirtæki settu aðgengi að fjármögnun í 1 til 2 sæti 

(World Economic Forum, 2013). Íslenskt efnahagslíf hefur einkennst af miklum 

sveiflum í gengi krónunnar. Gjaldmiðlavandinn nær til allra og er akkilesarhæll  

efnahagslífs á Íslandi. Árið 2008 og í byrjun árs 2009, voru þessi áhrif einkum 

áberandi. Á þessu tímabili féll gildi krónunnar um 50%, sem leiddi til þess að 

verðbólga náði hámarki í 18.6%. Verðbólgan hefur smám saman minnkað og hefur 

haldist fyrir neðan verðbólgumarkmið Seðlabankans frá því snemma á árinu 2014. 

Seðlabanki Íslands gerir þó ráð fyrir því að verðbólgan eigi eftir að aukast á ný árið 

2015 í takt við einkaneyslu, fjárfestingar og aukin hagvöxt (Viðskiptaráð Íslands, 

2014). Ein af grunnforsendum fyrirtækjareksturs til lengri tíma er stöðugt gengi. 

Íslenska krónan uppfyllir ekki slík skilyrði og því er ljóst að umhverfi til 

fyrirtækjareksturs hérlendis verður ekki samkeppnishæft í samanburði við önnur lönd 

fyrr en fjármögnunarumhverfi fyrirtækja verður tekið til endurskoðunar (Viðskiptaráð 

Íslands, 2009).  

Í kjölfar efnahagshrunsins fór af stað umræða um gjaldeyrishöft og þá 

sérstaklega fyrir nýmarkaðsríki og þróunarlönd. Talið var að með sköttum á innflæði 

fjármagns gæti minnkað varnarleysi landa fyrir fjármálakreppum (Mankiw og Taylor, 

2011). Hefðbundnar fjármögnunarleiðir fyrirtækja er í skorðum vegna gjaldeyrishafta 

og mikil óvissa ríkir um gengisþróun krónunnar í ljósi óvissu um áhrif losunar 

gjaldeyrishafta og uppgjör fallina fjármálafyrirtækja (Seðlabanki Íslands, 2015).  

Í skýrslu World Economic Forum (2014-2015) um samkeppnishæfni þjóða 

kemur til að mynd fram að á eftir gjaldeyrishöftum og verðbólgu eru aðgangur að 

fjármögnun, skattahlutfall og skattalöggjöf þeir þættir sem valda mestum 

vandkvæðum við samkeppnishæfni íslenska hagkerfisins. Niðurstöður 

Alþjóðabankans (e. World bank) sýna að Ísland er neðst viðmiðunarríkja þegar að 

kemur að aðgengi að fjármagni. Ísland var einnig neðst viðmiðunarríkja þegar litið er 

til aðgengi fjármagns samkvæmt World Economic Forum. Flestum litlum og 

meðalstórum fyrirtækjum á Íslandi stendur í raun eingöngu til boða að fjármagna sig 

með lántökum og fyrirgreiðslum í íslenskum bönkum ( Viðskiptaráð Íslands, 2009).  

Efnahagshrunið hefur haft slæmar afleiðingar á íslensk fyrirtæki óháð 

atvinnugreinum og stærð. Viðskiptaráð Íslands telur þó að vandinn sé mestur hjá 

smærri fyrirtækjum. Ástæðan fyrir því er sú að þau þurfa einkum að reiða sig á 

styrkleika innlenda bankakerfisins þegar kemur að fjármögnun og annarri 

fjármálaþjónustu á meðan stærri fyrirtæki standa betur á vígi hvað þessi atriði varðar. 

Stærri félög geta leitað út fyrir landsteinana í ríkari mæli en þau smærri, t.d. í gegnum 

dótturfélög og starfstöðvar erlendis. Stærri fyrirtæki eiga einnig meiri möguleika á 

innlendri fjármögnun með útgáfu hluta – og skuldabréfa á skipulögðum 

verðbréfamarkaði, smærri fyrirtæki hafa ekki kost á þessari fjármögnunarleið. 

Samkeppnisstaða lítilla og meðalstórra fyrirtækja á vettvangi fjármögnunar hefur því 

versnað til muna eftir hrun og ef eitthvað er þá standa þau hlutfallsega ver að vígi 

gagnvart stórfyrirtækjum að þessu leyti en áður, m.a. vegna vaxandi áhættufælni 

fjárfesta (Viðskiptaráð Íslands, 2009).  

 Hátt vaxtastig getur valdið því til lengri tíma að fyrirtæki geti ekki staðið undir 

rekstri. Viðskiptaráð Íslands telur að það sé því ekki eiginlegur skortur á lánsfé eða 

peningum innan bankakerfisins sem gerir fyrirtækjum erfitt að nálgast lánsfé, heldur 

fyrst og fremst hátt vaxtastig. Að ójafnvægi á milli framboðs og eftirspurnar verði 

aðeins leiðrétt með vaxtalækkunum, það nægir ekki að líta einungis til nafnvaxta 

heldur  þarf að taka mið á raunvöxtum sem aftur byggja á verðbólguhorfum til 

framtíðar (Viðskiptaráð Íslands, 2009). Þær breytingar sem eiga sér stað í fjárhag og 

rekstri fyrirtækja getur komið í veg fyrir hagskeið, sem eru oftast ófyrirsjáanleg og 

geta valdið hagkerfum þjóða og fyrirtækja miklu fjárhagslegu tjóni (Mankiw og 

Taylor, 2011).  

 Seðlabanki Íslands tók þá ákvörðun 4. febrúar  2015 að halda stýrivöxtum 

óbreyttum og kom það markaðsaðilum á óvart en flestir höfðu búist við vaxtalækkun, 

almennt var búist við 25 punkta stýrivaxtalækkun. Helstu rökin fyrir því að halda 

vöxtum óbreyttum voru þau að óvissa ríkir á vinnumarkaði um þessar mundir (Arion 

banki, 2015). Með lækkandi vöxtum munu fjármagnseigendur smátt og smátt færa sig 

yfir í áhættusamari fjárfestingar í von um hærri ávöxtun. Frekari vaxtalækkanir geta 

einnig verið liður í því að bæta aðgengi fyrirtækja að þolinmóðu fjármagni. Á meðan 

gjaldeyrismál þjóðarinnar eru í jafn miklu reiðuleysi og raun ber vitni þá telur 

Viðskiptaráð Íslands að aðgengi íslenskra fyrirtækja að fjármögnun ekki ásættanlegt 

(Viðskiptaráð Íslands, 2009).  

4. Aðferðafræði rannsóknar 
 
Aðferðarfræði rannsóknarinnar byggir á því að framkvæmd var  viðtalsrannsókn til að 

meta hvernig rekstrarumhverfi KSÍ er á Íslandi og var leitað eftir áliti aðila sem starfa 

hjá sambandinu. Aðferðafræðin var eigindleg þar sem gagna var aflað með viðtölum. 

Eigindlegar rannsóknaraðferðir byggja á lýsingu afmarkaðra tilvika og túlkunum á því 

sem skoðað er en ekki hlutlægum mælingum líkt og í megindlegum 

rannsóknaraðferðum. Eigindlegar rannsóknir fara oftast fram í umhverfi 

þátttakendanna sjálfra og treysta á að rannsakandi finni það sem mikilvægast er í 

gögnum og vinni úr því með trúverðugum hætti (Sigurlína Davíðsdóttir, 2003). Þessi 

aðferðafræði er empírisk og markmið með þessari aðferð er að skilja þá merkingu og 

þætti sem rannsóknarmenn leggja í sinn veruleika og lýsa henni og beitir hún 

aðleiðslu (e. Induction) til að varpa ljósi á efnið (Bryman, 2004). Mynd 1 sýnir 

hvernig rannsóknarferli eigindlegra rannsókna getur litið út samkvæmt Bryman og 

Bell (2007) og var viðtalsrannsóknin byggð eftir því. Fyrst var rannsóknarspurning 

sett fram, næst voru viðmælendur valdir og síðan var aflað viðeigandi gagna. Fjórða 

skrefið í ferli Bryman og Bell er síðan að greina og túlka gögnin og fara yfir hugtök 

og fræðin og metið niðurstöður viðtalsrannsóknar í samræmi við fræðin. 

Rannsóknarspurningar eiga það til að breytast í vinnuferlinu og því er skerping á 

rannsóknarspurningum hluti af fimmta skrefinu í rannsóknarferlinu. Lokaferlið felur 

svo í sér að niðurstöður eru skráðar niður. 

Mynd 1: Eigindlegt rannsóknarferli Bryman og Bell (2007). 

 

Bryman og Bell (2007) benda á ekki sé hægt að skoða eigindlegar aðferðir með 

hefðbundnum mælingum um áreiðanleika og réttmæti. Erfitt reynist að endurtaka 

viðtölin og þar með mæla ytri réttmæti þeirra með því að heimfæra niðurstöður 

viðmælenda yfir á stærri hóp, þar sem úrtök eru of lítil og því ómarktæk. Helsta 

takmörkun eigindlegra rannsókna er að erfitt er að alhæfa út frá niðurstöðunum því 

þær eru yfirleitt byggðar á ólíkum sjónarmiðum og ályktunum og þær falla ekki 

endilega að sjónarmiðum eða aðstæðum annarra.  

 

4.1 Framkvæmd rannsóknar 
 
Viðfangsefni lokaverkefnis er rannsókn á rekstrarumhverfi KSÍ. Markmið 

rannsóknarinnar er að meta styrkleika og veikleika rekstrarumhverfi sambandsins. 

Í upphafi viðtals las rannsakandi upp texta þar sem viðmælenda var kynnt markmið 

rannsóknarinnar og meðferð upplýsingana sem aflað yrði. Í gegnum vefpóst, var fyrst 

sendur póstur til að kynna rannsakanda og markmið rannsóknarinnar áður en 

spurningalisti var sendur til viðmælenda. Eftir viðtölin var haldið áfram 

rannsóknarvinnu og skoðaðar voru innlendar og erlendar rannsóknir sem gætu hjálpað 

við að meta rekstrarumhverfi félagasamtaka á borð við KSÍ. Þær rannsóknir leiddu í 

ljós að ekki voru margar rannsóknir byggðar á rekstrarumhverfi félagasamtaka.  

 Viðtöl rannsóknarinnar fóru fram í eigin persónu og hinsvegar var sendur 

spurningalisti með vefpóst og sendi viðmælandi svör sín skriflega til baka. Notast var 

við vefpóst sökum anna viðmælanda. Lögð var áhersla á að spurningarnar væru opnar 

en ekki leiðandi. Rannsakandi lagði upp með að halda hlutleysi sínu í viðtalinu og 

leyfa viðmælandanum að koma sínum skoðunum á framfæri án truflana frá 

rannsakanda. Spurningalistinn sem lagður var fyrir viðmælendur er í viðauka 2 og var 

hann fenginn að láni frá Tryggva Hjaltasyni, sem í samráði við sérfræðinga hannaði 

spurningalista sem nær yfir mikilvægustu áhersluþætti í rekstrarumhverfi fyrirtækja 

en rannsókn hans byggist á rekstrarumhverfi hugbúnaðar – og sprotafyrirtækja á 

Íslandi. Rannsakandi síaði svo út þær spurningar sem áttu ekki við viðfangefni 

þessarar rannsóknar.   

Lengd viðtalsins var 40 mínútur og talaði viðmælandi nær allan tímann, 

rannsakandi greip þó aðeins inn í til þess að koma með dæmi til nánari útskýringar. 

Viðtölin voru hljóðrituð og kóðuð. Samhliða hljóðritun skrifaði rannsakandi hjá sér 

punkta í viðtalinu til að ná svipbrigðum viðmælenda sem nást ekki á hljóðupptöku. Í 

greiningu viðtalanna var síðan skoðað hvaða þættir eða þemu voru ríkjandi og 

víkjandi í lýsingum viðmælenda á rekstrarumhverfi KSÍ.  

 

4.1.1 Aðferðafræði viðtala 
 
Rannsakandi nýtti sér djúpviðtöl sem tilheyra eigindlegum rannsóknaraðferðum. Í 

djúpviðtölum er talað við einn einstakling í einu því markmiðið er að fá ítarlegar 

upplýsingar. Það gerir það að verkjum að svörin eru oft persónulegri og gefa meiri 

innsýn inn í viðhorf og skoðun viðmælenda á rannsóknarefninu. Viðtöl eiga vel við 

þegar skoða á til dæmis reynslu, viðhorf eða þekkingu. Við gerð eigindlegra 

rannsókna er mikilvægt hvernig svör viðmælenda eru túlkuð og þarf því rannsakandi 

að gæta þess að hlutdrægur og láta ekki sitt huglæga mat hafa áhrif á niðurstöður 

rannsóknarinnar (Bryman, 2004). 

Viðtölin eru óstöðluð hálfopin (e. Semi structured) sem þýðir að þau eru 

byggð upp eftir viðtalsramma, sem var sniðinn fyrirfram eftir ákveðnum þemum og er 

það ákvörðun rannsakanda hversu fast honum er fylgt eftir. Markmið með hálfopnum 

viðtölum er að rannsakandinn hlusti á hvað viðmælandinn hefur að segja og öðlist 

vitneskju um þekkingu og reynslu viðmælandans. Hálf opin viðtöl eru sveigjanleg í 

þeim skilningi að spurt er um þemu í nokkuð ákveðinni röð og búið er að gera tillögur 

að spurningum. Hægt er að spyrja í mismunandi röð og spyrja nýrra spurninga til að 

fylgja eftir svörum viðmælenda ef þess þarf (Kvale, 1996). Viðmælendur voru spurðir 

lokaðra og staðlaðra spurninga sem gefa oftast færi á einum svarmöguleika (Bryman, 

2004). Viðmælendur gáfu allir munnlegt og skriflegt samþykki fyrir þátttöku í 

viðtölum og var viðmælendum gert grein fyrir eðli og tilgang rannsóknarinnar áður en 

viðtölin hófust.  

4.1.2 Viðtalsramminn 
 
Viðtalsramminn var byggður upp í kringum sex þemu:  
 

1. Almennt 
2. Mannauður og fagþjónusta 
3. Skattaumhverfi 
4. Samskipti við stjórnvöld og ríkisstofnanir og aðgangur að þeim.  
5. Laga – og regluumhverfi 
6. Fjármögnunarumhverfið 

 
Spurningar voru settar fram í hverjum flokki og leitað var eftir styrkleikum og 

veikleikum í þeim flokki sem snúa að rekstrar – og starfsumhverfi sambandsins. 

Rannsakandi gætti að spurningalistinn og eðli viðtals hverju sinni væri ekki leiðandi 

og áhersla var lögð á að viðmælendur myndu að eigin frumkvæði nefna þá þætti sem 

þeir töldu vera mikilvægastir varðandi rekstrarumhverfi sambandsins hérlendis. Fyrsta 

spurningin var almenns eðlis og síðan var farið nánar ofan í sérþætti sem við kemur 

viðfangsefninu. Ef viðmælandi hafði ekki skoðun eða sérþekkingu á einstökum 

spurningum þá var þeim sleppt og farið var í næstu spurningu. Í lokin var svo opin 

spurningin og var það gert til þess að gefa viðmælanda tækifæri á að koma framfæri 

athugasemdum eða bæta við ef þeim fannst að eitthvað hafi ekki komið fram. 

Spurningalistann má finna í heild sinni í viðauka 1.  

 

4.1.3 Val á þátttakendum 
 
Tekin voru viðtöl við þrjá viðmælendur og voru þeir valdir út frá markmiðsúrtaki (e. 

puropsive sampling) vegna reynslu og aðkomu þeirra á því sviði sem rannsóknin 

byggist á og er sú úrtaksaðferð gjarnan notuð þegar velja þarf úrtak sem hæfir 

markmiði rannsóknarinnar (Bryman og Bell, 2007). Viðtölin voru framkvæmd í 

febrúar og mars 2015. Viðmælandi ákvað stað og tíma viðtalsins, en samt innan þess 

tímaramma sem rannsakandi hafði til að taka það. Viðmælendur rannsóknarinnar voru 

eftirfarandi:  

 

1. Ómar Smárason, leyfis – og markaðsstjóra KSÍ, sem hefur starfað fyrir 

sambandið í 17 ár. Viðtal við Ómar fór fram á skrifstofu hans í höfuðstöðvum 

KSÍ. Viðtal var tekið...  

2.  Guðrún Inga Sívertsen var gjaldeyri KSÍ í 8 ár. Í dag starfar hún sem 

varaformaður sambandsins sem ber ábyrgð á rekstri KSÍ og að starfsemi 

sambandsins sé í takt við þær fjárhagsáætlanir sem gerðar voru. Viðmælandi 

er hagfræðingur að mennt frá Háskóla Íslands og með MPA gráðu einnig frá 

HÍ. Guðrún Inga starfar sem kennari í Verzlunarskóla Íslands og kennir þar 

hagfræði, auk þess sem hún er deildarstjóri viðskiptadeildar skólans. Viðtal fór 

fram í gegnum vefpóst, vegna mikilla anna.  

3. Geir Þorsteinsson er formaður KSÍ. Hann starfaði sem framkvæmdastjóri 

sambandsins í 10 ár (1997-2007) áður en hann varð formaður. Viðtal fór fram 

í gegnum vefpóst, vegna mikilla anna.   

 

Í gegnum viðtölin var unnt að greina mynstur í því hvar styrkleikar og veikleikar KSÍ 

liggja varðandi mannauð, skatta – og fjármögnunarumhverfi og samskipti við 

stjórnvöld, ríkisstofnanir og laga – regluumhverfið. Viðtölin voru lærdómsrík og gaf 

rannsakanda góða mynd á rekstrar – og starfsumhverfi sambandsins.  Í næsta kafla 

verða niðurstöður viðtalsrannsóknar kynntar og í 6. kafla verður fjallað nánar um 

rekstrarumhverfi KSÍ. 

 

5. Niðurstöður rannsóknar 
 
Í viðtölunum komu fram nokkrir þættir er varða styrkleika og veikleika og unnt var að 

afmarka þá þætti. Það var áhugavert að heyra hvað viðmælendur höfðu að segja og 

hvar þeir töldu þörf vera á úrbótum. Í köflum 5.1 og 5.2 er farið yfir helstu 

niðurstöður úr viðtölunum. Mögulegar lausnir verða svo kynntar í lokaorðum 

ritgerðarinnar. 

5.1 Styrkleikar samkvæmt viðtölum 
 

Helstu styrkleikar rekstrarumhverfis KSÍ samkvæmt viðtölum sneru að: 

 

5.1.1 Mannauður og fagþjónusta 

Við greiningu á gögnum kom í ljós að flest allir viðmælendur rannsóknarinnar töldu 

að aðgangur að mannauði, tækjum og fagþjónustu sem KSÍ hefur þörf fyrir sé 

almennt góður. Mannauðurinn er í áhugafólki um knattspyrnu og KSÍ sér að hluta til 

um þá fræðslu sem þarf til þess að skapa fagþjónustu sem þörf er á, s.s. þjálfara og 

dómara. Gríðarleg aukning hefur orðið á menntuðum þjálfurum hérlendis, árið 2003 

var enginn þjálfari með KSÍ-A eða KSÍ-B menntun. Í lok árs 2014 voru 587 þjálfarar 

með KSÍ-B menntun og 184 höfðu lokið KSÍ-A menntun. Einnig hafa  10 íslenskir 

þjálfarar lokið UEFA-Pro gráðu (KSÍ, 2015). Önnur fagþjónusta er t.d. í formi 

sérhæfðrar læknisþjónustu, sjúkraþjálfara, næringarfræðinga, sálfræðinga og slíkra 

aðila og þar er aðgangur einnig góður. Styrkleikarnir felast í því að knattspyrnan er 

mjög vinsæl og fólk úr öllum stéttum með ólíkan bakgrunn og menntun hefur áhuga á 

að starfa innan knattspyrnunnar og þ.a.l. er aðgangur að mismunandi starfsstéttum 

frekar góður. Veikleikarnir eru hugsanlega eftirspurn eftir tiltekinni 

sérfræðiþjónustu/fagþjónustu er mikil og getur komið upp sú staða að erfitt er að fá 

t.d. lækna í tiltekin verkefni.  

 

5.1.2 Þátttaka í alþjóðlegri keppni sem veitir aðgang að alþjóðlegum mörkuðum. 

Knattspyrnusambönd fá fjárveitingar ef landslið Íslands vinna sér inn þátttökurétt á 

t.d. Evrópumótið og Heimsmeistaramótið. Velta félaga hefur farið hækkandi síðustu 

ár, þá sérstaklega félög sem hafa verið að taka þátt í Evrópukeppninni eins og t.d. 

Knattspyrnufélagið Stjarnan. .   

 

5.1.3 Vinsældir íþróttarinnar á heimsvísu og sjónvarpsumhverfið 

Í dag eru milljón iðkendur íþróttarinnar og milljarður áhorfenda. Sjónvarpsumhverfi 

gerir sambandinu kleift að sinna starfi sem þeir gætu annars ekki sinnt.  

 

5.1.4 Samskipti á milli íþróttasambanda og sveitarfélaga. 

Gott aðgengi að fulltrúum sveitarfélaga, bæði beint til sveitarfélaga og svo í gegnum 

félögin á hverju svæði fyrir sig.  

Viðmælendur töldu lagaumhverfi á Íslandi fyrir rekstur sambandsins vera almennt 

gott. Viðmælendur svöruðu því að lagaumhverfi á Íslandi væri líklega svipað og 

annars staðar en þó er a.m.k. í einhverjum tilfellum meira um undanþágur og 

sérákvæði í Noregi er lúta að íþróttahreyfingunni og þá helst í formi þess að 

íþróttahreyfingin hefur einhverja tolla – og/eða skattaívilnanir, aukið fjármagn til 

aðildarfélaga sem þurfa að ferðast langan veg til keppni, sérstök framlög til 

mannvirkjauppbyggingar á ,,erfiðum” svæðum o.s.frv. Það er þó vissulega 

undanþágur og þess háttar fyrir hendi á Íslandi en ekki í þeim mæli sem þekkist t.d. í 

Noregi þar sem ríkisvaldið og sveitarfélögum umtalsvert meiri fjárstyrki en hér 

þekkist.  Viðmælandi nefndi einnig að lagaumhverfið mætti taka tillit til 

sjálfboðaliðastarfsins og þá í skattaumhverfinu.  

5.2 Veikleikar samkvæmt viðtölum  
 

Helstu veikleikar rekstrarumhverfis KSÍ samkvæmt viðtölum sneru að: 

 

5.2.1 Samskiptum almennt við og aðgangur að stjórnvöldum. 

Allir viðmælendur voru sammála því að málefni íþrótta skipuðu ekki veigamiklum 

sess hjá stjórnvöldum eða stofnunum á Íslandi. Samskipti KSÍ við stjórnvöld og 

ríkisstofnanir eru almennt mjög lítil en ef á hefur þurft á halda hefur aðgangur verið 

frekar erfiður og á undanförnum árum eins og ítrekað hefur komið fram almennt í 

íþróttahreyfingunni gætt skilningsleysis í garð hreyfingarinnar, a.m.k. að mati 

íþróttarhreyfingarinnar sjálfrar. Birtist þetta í lágum framlögum til hreyfingarinnar, 

sérstaklega til afreksfólks, og mun lægri framlögum en almennt þekkist t.d. á 

Norðurlöndunum. Norska ríkisstjórnin notar t.d. Norsk Tipping til þess að fjármagna 

íþróttastarfsemina í landinu og  45.5% af 26 milljörðum íslensku króna rennur óskipt 

til íþróttastarfseminnar og þriðjungur fer í uppbyggingu á mannvirkjum (Jones, Hong 

To og Semotiuk, 2012). 

Íþróttahreyfingin er að miklu leyti rekin áfram af sjálfboðaliðastarfi og treystir 

hún því verulega á framlög og styrkveitingar fyrirtækja og stjórnvalda. Viðmælendur 

nefndu Norðurlöndin í samanburð við Ísland og stuðning ríkisvalds við rekstur 

knattspyrnuhreyfingarinnar, að stuðningur ríkisvaldsins sé mun meiri en hér á landi 

og þá ekki bara til reksturs knattspyrnusambandanna sjálfra heldur til aðildarfélaga og 

afreksíþrótta almennt. Í Noregi er afrekstefna og markmiðið með henni er að gera 

afreksfólki kost á því að ná sem besta mögulega árangri. Norðmenn standa framarlega 

á sviði íþróttarstarfseminnar og stuðla að því að öll börn eigi rétt á því að stunda 

íþróttir, sama hversu mikinn eða lítinn peninga þau eiga. Samhliða hefur atvinnulífið 

verið mjög vakandi í að styrkja efnilegt íþróttafólk og Noregur veitt skattaívilnanir til 

fyrirtækja vegna framlag þeirra til íþróttastarfseminnar.  

 

5.2.2 Skattaumhverfið.  

Frumvarp til laga um breytingu á lögum um virðisaukaskatt – 411. mál, þsk. 

608, liggur fyrir á Alþingi. Í frumvarpinu er lagt til að þjónustu – og vörusala sem 

stunduð er til  að afla fjár til að stunda kjarnastarfsemi íþróttafélaga og verði 

undanþegin virðisaukaskatti og auk þess er lagt til að tímabundið skuli endurgreiða 

íþrótta – og ungmennafélögum þann virðisaukaskatt sem greiddur hefur verið af vinnu 

manna við nýbyggingu, endurbyggingu og viðhald o.fl. vegna íþróttamannvirkja. 

Íþróttastarfsemin í Noregi er t.d. undanþegin virðisaukaskatti og endurgreiddur er 

virðisaukaskattur af vinnu manna við uppbyggingu mannvirkja (Skatteetaten, 2015). 

Knattspyrnan hefur breyst gífurlega eftir að knattspyrnuhallir komu við 

söguna og mikilvægt er að hlúa að atgervi leikmanna. Það er þörf fyrir fleiri 

mannvirki til að sinna vaxandi fjölda iðkenda, eins og hefur komið fram, þá eru um 

20.000 skráðir iðkendur í sambandinu. Knattspyrnusamband Íslands styður 

niðurfellingar á virðisaukaskatti af íþróttamannvirkjum og íþróttastarfsemi. 

Samkvæmt Geir Þorsteinssyni þá þarf íþróttahreyfingin meiri svigrúm þegar kemur á 

skilgreiningu á verktöku.  

The Funding Structure of the Norwegian Sport and Physical Activity system er 

rannsókn sem fjallar um íþróttastarfsemi og fjörmögnunaruppbyggingu þess í Noregi. 

Samkvæmt rannsókninni og alþjóðasamfélaginu er Noregur talin vera leiðandi á sviði 

íþrótta og hreyfingar. Noregur hefur tekist að þróa árangursríka og afkastamikla 

stefnu í íþróttamálum (Jones o.fl., 2012). Skattalöggjöfin í Noregi er t.d. með þeim 

hætti að ferðakostnaður sem viðkomandi íþróttamaður leggur út er frádráttabær frá 

skatti á sama hátt og ferðakostnaður fólks til vinnu þ.e. fólk sem þarf að ferðast langt 

frá heimili til vinnustaðar (Skatteetaten, 2015).  

5.2.3 Keppni á alþjóðlegum vettvangi með lítinn heimamarkað.  

Viðmælendur svöruðu því að keppni á alþjóðlegum vettvangi með lítinn 

heimamarkað hefði lítinn tekjumöguleika þar og er það þungur róður að taka þátt í 

keppnum á alþjóðlegum vettvangi fyrir rekstur sambandsins.  

 

5.2.4 Gengi krónunnar.  

Sambandið býr yfir gjaldmiðlaáhættu vegna erlendra viðskiptakrafna, handbærs fés í 

erlendum gjaldmiðlum og viðskiptaskulda í erlendum gjaldmiðlum. Viðskipti í 

erlendum gjaldmiðlum eru færð á gildandi gengi þess dags sem viðskiptin fara fram. 

Peningalegar eignir og skuldir í erlendum gjaldmiðlum eru færðar miðað við gengi í 

lok reikningsskiladags. Gengismunur sem myndast er síðan færður í rekstrarreikning 

(KSÍ, 2013b). Stærsti óvissuþátturinn í rekstri KSÍ óstöðugt gengi gjaldmiðilsins og í 

því felst helsti veikleikinn. Mjög stórt hlutfall tekna kemur erlendis frá í formi 

fjárframlaga UEFA og FIFA, auk þess sem talsverðar tekjur koma vegna sjónvarps- 

og markaðsréttinda landsliða. Í þessu felst mikil óvissa en auðvitað þegar gengi 

krónunnar er veikt þá kemur það rekstri sambandsins til góða, það getur hins vegar 

breyst á mjög stuttum tíma. 

 

6. Rekstrarumhverfi Knattspyrnusambands Íslands 
 
Knattspyrnusamband Íslands eru frjáls félagasamtök. Að baki 

knattspyrnuhreyfingarinnar stendur einn tíundi hluti íslensku þjóðarinnar. Frjáls 

félagasamtök eru flokkuð í fyrirtækjaskrá Hagstofunnar. Þar er unnt að fá þau skráð 

samkvæmt lögum nr. 17/2003 um fyrirtækjaskrá en þau eru ekki skráningaskyld. 

Samkvæmt atvinnugreinaflokkun ÍSAT, er byggist á rekstrarformi atvinnugreina er 

starfsemi íþróttasérsambanda, sérsambanda, ungmennafélaga og íþróttafélaga þriðji 

stærsti flokkur félagasamtaka (Hagstofa Íslands, 2014). Aðaleinkenni sambandsins er 

að starfsemi þeirra stefnir ekki að fjárhagslegum ávinningi, hvorki fyrir félagið né 

félagsmenn þess. Stærsti hluti af hagnaði sambandsins fer til félaganna innan 

samtakanna.  

 

6.1 Mannauður og fagþjónusta 

Ekkert er því til fyrirstöðu að almenn félög afli fjár til starfsemi sinnar eða reki 

atvinnustarfsemi, s.s. skrifstofu þar sem ráðið er starfsfólk og boðið upp á ýmsa 

þjónustu fyrir félagsmenn, svo framarlega sem hin fjárhagslega starfsemi er í þágu 

ófjárhagslegs markmiðs og arði af starfsemi er ekki úthlutað til félagsmanna eða þeim 

umbunað fjárhagslega með beinum hætti (Áslaug Björgvinsdóttir, 1999). 

 Í dag starfa 18 starfsmenn í fullu starfi fyrir sambandið, en jafnframt sitja 

fjölmargir í nefndum fyrir sambandið. KSÍ eru fjölmennustu félagasamtök á Íslandi 

með 20.000 skráða iðkendur. Starfsemi íþróttahreyfingarinnar byggist að stórum hlut 

á vinnu sjálfboðaliða. Þeir gegna t.d. mikilvægu hlutverki í framkvæmd móta. 

157.686 Íslendingar eru félagar í a.m.k einu íþróttafélagi innan ÍSÍ eða 49,3% 

landsmanna. Um 25.000 einstaklingar eru sjálfboðaliðar í stjórnum, ráðum og 

nefndum innan íþróttahreyfingarinnar og enn fleiri sjálfboðaliðar koma að 

skipulagningu á kappleikjum, mótum og foreldrastarfi (Íþróttabandalag Íslands, 

2014).  

 Aðgengi að fagþekkingu þegar að kemur að knattspyrnu er mjög gott, 

menntunarstig þjálfara á Íslandi er hátt samanborið við önnur Evrópulönd. Í reglugerð 

KSÍ um menntun knattspyrnuþjálfara er ritað: ,,Allir þjálfarar skulu hafa fullnægjandi 

og viðeigandi menntun til þeirra þjálfarastarfa sem þeir sinna.” Það eru settar miklar 

kröfur á menntunarstig þjálfara og fjölmargir þjálfarar hafa lokið þjálfaranámi hjá 

KSÍ. Þjálfarar með þjálfaragráðu frá KSÍ þurfa að sækja sér endurmenntun, lágmark 

15 tíma á þriggja ára fresti til að viðhalda réttindum sínum og skila inn staðfestingu 

því til sönnunar. Félögin vilja tryggja að iðkendur sínir njóti handleiðslu fagfólks með 

góða menntun þegar þeim eru kennd grunnatriði knattspyrnunnar (KSÍ, 2015). Einnig 

sækir sambandið sér mannauð og fagþjónustu erlendis frá, má þar t.d. nefna 

landsliðsþjálfara A-karla landsliðsins, Lars Lagerbäck.   

 

6.2 Skattaumhverfið 
 
KSÍ eru ekki í virðisaukaumhverfinu. Sambandið greiðir tekjuskatt og virðisaukaskatt 

af vörum og þjónustu en innheimtir ekki virðisauka af seldri þjónustu eða vöru. Frjáls 

félagasamtök njóta hérlendis almennri undanþágu frá tekjuskatti og eignarskatti. 

Tiltekin hópur félagasamtaka nýtur góðs af ákvæðum í tekjuskattlögum sem heimila 

fyrirtækjum að draga allt að 0.5% frá skattskyldum tekjum vegna gjafa til þeirra 

(Jónas Guðmundsson, 2004).  

Almannaheill, samtök þriðja geirans leggur til að almennum félögum verði 

veittar undanþágur frá greiðslu virðisaukaskatts af aðföngum (Ólafur Proppé, 2014).  

  

6.3 Samskipti við stjórnvöld og laga – og regluumhverfið 
 
Stjórnvöld hafa yfir að ráða ýmsum stjórntækjum sem þau beita til að ná fram 

ákveðnum stefnumálum um starfsemi félagasamtaka. Dæmi um stjórnartæki hins 

opinbera eru lög og reglugerðir, styrkir og samningar og óbeinar greiðslur. Það er þó 

misjafnt eftir löndum hvaða tækjum er beitt og hvernig.  

Ríkisstyrkir hafa það markmið að styðja eða hvetja til þjónustu eða starfsemi 

sem viðtakandi styrks stendur fyrir eða ætlar að koma á fót. Styrkir geta verið 

hentugir til þess meðal annars að leysa ákveðinn vanda (Eva Þengilsdóttir , 2008).  

Knattspyrnusambandi Íslands eru veittir opinberir fjárstyrkir og gerðir eru samningar 

við sambandið um framkvæmd tiltekinna opinberra verkefna.  Til dæmis undirritaði 

þáverandi mennta – og menningarmálaráðherra, Katrín Jakobsdóttir, 

samstarfsyfirlýsingu við KSÍ um aðgerðir gegn einelti (Menntamálaráðuneyti, 2013).  

Eva Þengilsdóttir segir frá því í kaflanum Þriðji geirinn og stjórnvöld í 

bókinni Stjórnun og rekstur félagasamtaka að hér á landi búi þriðji geirinn við lakara 

starfsumhverfi en sambærileg starfsemi í helstu samanburðarlöndum okkar og að 

íslensk stjórnvöld hafa ekki til þessa beitt stjórntækjum sínum í jafn miklum mæli til 

eflingar geirans og nágrannaþjóðir okkar. Lagasetningar, lagabreytingar eða 

undanþágur frá lögum geta haft mikil áhrif á starfsemi félagasamtaka og 

fjármagnsflæði inn í geirann. Hér vega skattalög þungt (Eva Þengilsdóttir, 2008).  

Engin heildarlöggjöf um frjáls félagasamtök hefur verið sett ólíkt t.d. 

fjárhagslegum félögum eins og hlutafélögum, samvinnufélögum og 

sameignarfélögum. Í Evrópu er misjafnt hvort sett hafa sérstök lög um starfsemi 

félagasamtaka. Í Bretlandi og á Írlandi gilda t.d. umfangsmikil lög um 

almannaheillasamtök. Í Danmörku gilda einungis lög um almenn félög af tiltekinni 

gerð og stærð og það eru ekki sérstök lög fyrir almenn félög í Noregi og Svíþjóð 

(Áslaug Björgvinsdóttir, 2008).  

Það er verið að vinna að heildstæðum lagaramma um frjáls félagasamtök og er 

það gert til að styrkja stöðu þeirra og réttindi, sér í lagi á sviði skattamála. Þó svo að 

lög í landinu lúta ekki að félagaforminu sjálfu heldur að þeim málaflokkum sem starf 

félagsamtaka beinist að, eins og t.d. íþróttalögum nr. 64/1998, þá starfar KSÍ eftir 

sínum lögum og ágreiningsefni eru leyst innan hreyfingarinnar. Það ríkir nokkur 

óvissa um réttarstöðu félagasamtaka en jafnframt njóta menn umtalsverðs frelsis um 

skipulag þeirra. Enda þótt almenn félög séu ekki lögákveðið félagsform þá er þetta 

ekki ,,ólöglegt” félagsform (Áslaug Björgvinsdóttir, 2008). 

 

6.4 Fjármögnunarumhverfið 
 
Íþróttahreyfingin veltir árlega um 16 milljörðum króna. Við það má bæta framlagi 

sjálfboðaliða sem hefur verið metið á 4 milljarða króna (Þórólfur Þórlindsson, Viðar 

Halldórsson, Jónas Hlynur Hallgrímsson, Daði Lárusson og Drífa Pálína Geirs, 2014). 

Íslands sækir að mestu fjármagn sitt erlendis. Umtalsverður hluti af tekjum 

sambandsins kemur frá styrkjum og framlögum eins og t.d. frá Knattspyrnusambandi 

Evrópu (UEFA) og Alþjóðaknattspyrnusambandinu (FIFA) ásamt sölu sjónvarps – og 

markaðsréttinda landsliða. Sambandið fær einnig opinberar fjárveitingar sem úthlutað 

er af Menntamálaráðuneytinu. Heildarvelta sambandsins fór í fyrsta skiptið í fyrra yfir 

milljarð en þá nam hún 1.067 m.kr.. Handbært fé sambandsins nam 211 m.kr. í fyrra 

og gefur mjög góða vísbendingu um hæfni íþróttasambandsins til að mæta 

skuldbindingum sínum. Það hefur þó tekið töluverðan tíma að ná jafnvægi aftur í 

tekjum innanlands eftir efnahagshrunið árið 2008, tekjur innanlands byggja fyrst og 

fremst á samstarfssamningum við innlend fyrirtæki og tekjum af landsleikjum. 

Tekjur vegna sölu á sjónvarpsrétti var um 393 m.kr. í fyrra og árið áður voru 

það 305 m.kr. Tekjur vegna sjónvarpsréttar hafa því aukist um tæpar 90 m.kr. milli 

ára eða næstum 30%. Sala á sjónvarpsrétti og styrkir og framlög eru um 87% af 

rekstrartekjum sambandsins. 

Afreksstarf íþróttafélaga skilar töluverðum gjaldeyristekjum, beinum og 

óbeinum, til Íslands. Íslensk knattspyrna skilar til dæmis tæpum milljarði í erlendum 

gjaldeyri inn í íslenskt efnahagslíf, ár hvert (Þórólfur Þórlindsson o.fl., 2014).  

7. Umræða 
 
Í þessum kafla verða helstu niðurstöður dregnar saman og lagt mat á þær út frá 

fræðilegri umfjöllun, niðurstöðum rannsóknar og þeirri rannsóknarspurningu sem 

rannsakandi lagði upp með í upphafi. Tilgangur rannsóknarinnar var að meta 

rekstrarumhverfi KSÍ. Rannsóknarspurningin var: 

 

,,Er þörf á úrbótum í rekstrarumhverfi Knattspyrnusambands Íslands út frá 

framangreindum efnisþáttum?” 

 

Framangreindir efnisþættir voru mannauður, skatta – og fjármögnunarumhverfi, 

samskipti við stjórnvöld og ríkisstofnanir og laga – og regluumhverfið. 

Ljóst var við gerð lokaverkefnis að framangreind spurning var ekki nógu 

sérstæk sem varð til frekari afmörkun á efnisatriðum og lögð var áhersla á einn 

efnisþátt er varðar rekstrarumhverfi KSÍ.  

 

,,Er úrbóta þörf í fjármögnunarumhverfi Knattspyrnusambands Íslands m.t.t. 

gengismunar?” 

 

Það er óhætt að segja að stjórnun og rekstur félagasamtaka lúta með ýmsum hætti 

öðrum lögmálum en einkafyrirtæki og opinberar stofnanir. Ef litið er til 

skattaumhverfisins þá er munurinn á skattlagningu þeirra samtaka sem einbeita sér að 

hag sinna eigin félagasamtaka eins og KSÍ er ekki ýkja mikill samanborið við 

fyrirtæki. Lagaumhverfi er svipað og annars staðar, en það eru engin sérstök lög sem 

gilda yfir almenn félög og eins og fram hefur komið þá er engin heildarlöggjöf um 

frjáls félagasamtök hérlendis ólíkt hlutafélögum, samvinnufélögum og 

sameignarfélögum. Það ríkir því nokkur óvissa um réttarstöðu þeirra en jafnframt 

njóta samtökin frelsis um skipulag þeirra (Áslaug Björgvinsdóttir, 2008). Helsti 

veikleiki í rekstrarumhverfi sambandsins hérlendis er fjármögnunarumhverfið m.t.t 

gengismunar. Gengi krónunnar  hefur áhrif á kostunarsamninga erlendis o.s.frv. og 

veldur það vandkvæðum í rekstri sambandsins eins og nefnt hefur verið í 

niðurstöðukaflanum. Það er því mikilvægt fyrir rekstrarumhverfi KSÍ að gengi 

krónunnar nái stöðugleika því kostunarsamningar gegna meginhlutverki í fjármálum 

KSÍ.  

Hvernig er hægt að stuðla að stöðuleika gengis? Ýmsar lausnir hafa verið 

kynntar af hagfræðingum hérlendis, ríkisstjórninni, fjölmiðlum og í samfélaginu. 

Ísland er eitt minnsta hagkerfi í heiminum sem hefur sinn eigin gjaldmiðil. Í heimi 

opinna hagkerfa og frjálsra fjármagnsflutninga á milli landa (engin gjaldeyrishöft) 

felur lítill gjaldmiðill eins og krónan í sér ákveðnar viðskiptahindranir eins og t.d. 

aðgangur að fjármögnun. Þörf Íslands fyrir alþjóðaviðskipti er brýn sökum smæðar 

landsins. Krónan dregur úr umfangi utanríkisviðskipta og fjárfestingum erlendra 

fjárfesta í íslensku fyrirtækjum (Eiríkur Bergmann Einarsson og Jón Þór Sturluson, 

2008). Hvaða lausnir eru í boði fyrir íslenskt rekstrarumhverfi í þessari stöðu? Hvaða 

áhrif hefði t.d. innleiðing evrunnar á íslenskt efnahagslíf og samfélag?.  

Ísland hefur í stöðunni aðeins tvo raunhæfa valkosti í peningamálum 

samkvæmt Eiríki Bergmann Einarssyni og Jóni Þór Sturlusyni í bókinni Hvað með 

evruna? Annaðhvort að viðhalda núverandi stefnu með sjálfstæðri krónu á floti eða 

ganga í Efnahags – og myntbandalag Evrópu og innleiða evru. Aðrir fræðimenn hafa 

einnig komið með tillögu á því að festa gengið við annan gjaldmiðil. Samkvæmt 

höfundum bókarinnar er svarið skýrt ef Ísland innleiðir evruna og þ.e., að hagkerfið 

verður stöðugra, vextir lægri og viðskiptakostnaður minni. Þá má gera ráð fyrir að 

viðskipti aukist þegar gengisáhætta minnkar. Helsti ókostur við upptöku evrunnar er  

þó sá að Seðlabanki Íslands missir ákvörðunarrétt um innlenda stýrivexti og þá er ekki 

hæg að lækka raunlaun með því að fella gengið sem getur valdið erfiðleikum á 

vinnumarkaði (Eiríkur Bergmann Einarsson og Jón Þór Sturluson, 2008). Við 

núverandi aðstæður hér á landi snýst rekstur fyrirtækja og samtaka meira um að leysa 

úr greiðsluvanda og stýra gengisáhættu en að vera þátttakandi í alþjóðlegri samkeppni 

(Hörður Arnarson, 2009). Allt viðskiptaumhverfið og samfélagið hefur frá upptöku 

eigin gjaldmiðils þurft að lifa í óstöðugu umhverfi. 

8. Lokaorð 
 

Til að Knattspyrnusamband Íslands og önnur félagasamtök geti blómstrað á Íslandi þá 

þarf að tryggja þeim öruggan rekstrargrundvöll. Stefnumörkun, löggjöf og 

skattaumhverfi félagasamtaka er ekki nógu vel skilgreint eins og fram hefur komið og 

getur það hindrað vöxt og starfsskilyrði þessara samtaka. Það er alltaf hægt að finna 

lausnir eins og Eva Þengilsdóttir fjallar um í kaflanum Þriðji geirinn og stjórnvöld í 

bókinni Stjórnun og rekstur félagsamtaka. Stjórnvöld geta bætt úr þessu t.d. með 

reglum um fjárveitingar, bætt aðgengi að upplýsingum, hagstæðari skattastefnu og 

skýrari aðkomu félagasamtaka að ákvörðunum á stjórnvaldsstigi. 

Það kom rannsakanda á óvart hversu fáar rannsóknir hafa verið gerðar á 

rekstrarumhverfi félagasamtaka hérlendis. Félagasamtök gegna mikilvægu hlutverki í 

íslensku þjóðfélagi og er óhætt að segja að KSÍ sé forsenda öflugs íþróttalífs á sínu 

sviði. Sveiflur í verðbólgu, vöxtum og gengi krónunnar valda því að rekstrarumhverfi 

nær ekki stöðugleika og er því krónan stærsti óvissuþáttur KSÍ og þeirra sem vilja 

stunda rekstur á Íslandi. Niðurstaðan er því sú að rekstrarumhverfi 

Knattspyrnusambands Íslands er ekki laust við vandkvæði og er þörf á úrbótum. Það 

gerist ekki nema í stöðugu og hagstæðu rekstrarumhverfi.  

9. Viðaukar 
 

Viðauki 1: Kynningarbréf 
 
Sæl/l <Fornafn viðmælanda> 
 
Ég heiti Ástrós Eiðsdóttir og er nemandi við Háskólann á Bifröst. Ég er á síðasta ári í 

viðskiptafræði og viðfangsefni B.Sc. ritgerðarinnar minnar er rekstrarumhverfi 

Knattspyrnusambands Íslands. Markmið ritgerðarinnar/rannsóknarinnar er að leitast 

við að meta rekstrarumhverfi sambandsins. Það verður lögð áhersla á fimm efnisþætti 

er varða rekstrarumhverfi sambandsins, mannauð, skatta – og fjármögnunarumhverfi, 

samskipti við stjórnvöld og ríkisstofnanir og laga – og regluumhverfi. 

 

Þín þátttaka er mikils virði og yrði ég afar þakklát ef ég mætti fá að taka við þig 

viðtal. Hvert viðtal tekur að hámarki klukkustund og er fullum trúnaði heitið ef þess 

er óskað.  

 

Virðingafyllst, 

 

Ástrós Eiðsdóttir 

S: xxx-xxxx  

 

Viðauki 2: Spurningalisti  

Tilgangurinn með viðtalinu er að fá fram þá helstu þætti sem viðmælandi telur að 

skipti máli varðandi rekstrarumhverfi KSÍ. Ef viðmælandi telur sig ekki hafa skoðanir 

eða þekkingu á ákveðnum liðum sem spurt er um má sleppa þeim. Því í þessu tilfelli 

gætu einhverjar spurningar ekki átt við þar sem félagasamtök er um að ræða.  

Almennt  

1. Segðu stuttlega frá því hver þú ert og hvernig rekstri þú kemur að eða hefur komið 

að.  

2. Hvað telur þú að sé að valda vandkvæðum sem snúa að rekstri Knattspyrnusambands 

Íslands hérlendis?  

3. Hver eru helstu atriðin sem þú telur að séu til góðs fyrir rekstrarumhverfi KSÍ?  

Mannauður og fagþjónusta  

1. Hvernig er aðgangur að mannauð og fagþjónustu á Íslandi í rekstrarumhverfi 

sambandsins. Hverjir eru styrkleikar og hvar er úrbóta þörf?  

Skattaumhverfi  

1. Hvernig telur þú að skattaumhverfi KSÍ sé? Og hvað telur þú að séu helstu veikleikar 

og styrkleikar í skattaumhverfi sambandsins almennt.   

 

Samskipti við og aðgangur að stjórnvöldum og ríkisstofnunum 

1. Hvernig telur þú að samskipti almennt við og aðgangur að stjórnvöldum og 

ríkisstofnunum sé á Íslandi? Hverjir eru helstu styrkleikar varðandi þetta og hvar er 

helst ábótavant? 

2. Hvernig telur þú lagaumhverfið vera á Íslandi fyrir rekstur Knattspyrnusambands 

Íslands og fyrirtækja almennt. Hvað er gott og hvar er úrbóta þörf? Er t.d. 

lagaumhverfið að setja skorður á starfsemi sambandsins að einhverju leyti. 

Fjármögnunarumhverfi 

1. Hvernig er aðgangur að fjármagni á Íslandi (lán, skuldabréf  o.s.frv.) og hvernig eru 

þær aðstæður almennt. Og hverjir eru styrkleikar og veikleikar í þessum efnum? 

Að lokum  

1. Veist þú um einhverjar erlendar fyrirmyndir sem þú telur að gætu hentað Íslandi vel 

varðandi rekstrarumhverfi knattspyrnusambanda?  

2. Er eitthvað sem ekki hefur verið spurt um hér sem þér þykir vert að minnast á?  

 

Viðauki 3: Diktað Viðtal við Ómar Smárason, leyfis – og markaðsstjóra KSÍ 
 
Ástrós: Þá byrjum við. Segðu stuttlega frá því hver þú ert og hvernig rekstri þú kemur 

að eða hefur komið að.  

Ómar:  Ég heiti Ómar Smárason og er leyfis – og markaðsstjóri KSÍ. Ég hef 

yfirumsjón á öllu okkar markaðsstarfi sem er hérna, snýr bæði að landsleikjum eða 

flestum mótum eins og Pepsi – deildinni, Borgunarbikar og svo bara að 

markaðssetningu fyrir sambandið í heild.  Ímyndarmálum og annað í tengslum við 

sponsora (styrktaraðila). Í fótbolta eins og í flestum öðrum íþróttagreinum er 

markaðsstarf unnið mest í gegnum sponsorship eða kostun. Það snýst mjög mikið um 

það og hvernig hægt er að nýta kostunarsamninga sem best. Svo allir fái sem best út 

úr þeim.  Það gengur mikið út á það. Síðan er ég leyfisstjóri. Leyfiskerfið s.s. er víða 

mikið gæðakerfi sem snertir á öllum fletum í rekstri knattspyrnufélaga. Allt frá 

lagalegu umhverfi þeirra, hæfni stjórnenda, menntun þjálfara, yfir í mannvirki, 

áhorfendaaðstöðu, æfingaaðstöðu og síðan en ekki síst fjármál félaga, sem þarf að 

standa skil á fjárhagsupplýsingum til okkar. Þeir þurfa að uppfylla mjög stífar kröfur 

þar, t.d. um engin vanskil við leikmenn og þjálfara og annað. Það eru kröfur sem 

koma í gegnum leyfiskerfið.  

Ástrós:  Já, einmitt. Ég las lauslega yfir leyfiskerfið hjá ykkur þegar að ég var að 

ákveða rannsóknarefni fyrir ritgerðina mína. Þetta er mjög ítarlegt kerfi.  

Ómar:  Við höfum keyrt það síðan haustið 2002. Þá kom það til framkvæmda og við 

erum í raun og veru alltaf ári á undan Evrópu. Þetta er Evrópskt kerfi, aðlagað að 

hverju landi fyrir sig. En við höfum bara ákveðið svigrúm til þess að aðlaga að 

íslenskum raunveruleika, það er bara stærðarmörk eins og t.d. fjöldi sæta í stúku. Það 

eru kannski ekki sömu kröfur hér eins og í Noregi. Að öðru leyti er þetta eins og 

Evrópa og við göngum jafn vel lengra á sumum sviðum UEFA gerir kröfur um. Þetta 

kerfi hefur gjörbreytt í raun og veru öllu starfsumhverfi félaganna hérna. Í fyrsta lagi 

standa menn í skilum. Annað er ekki í boði. Mannvirki , mannvirkjaþátturinn er, 

aðstaða áhorfenda og fjölmiðla sérstaklega hefur tekið gríðarlegum breytingum á 

þessum 10 til 12 árum og árið 2000, þá getum við talið kannski 5 til 6 leikvanga á 

Íslandi sem höfðu sæti fyrir áhorfendur. Þau voru kannski stúkur með bekkjum eða 

bara steyptum bekkjum en fáir með sæti. Nú telja fleiri en 30 leikvangar og það 

kemur fyrst og fremst vegna þeirra krafna sem settar eru fram í leyfiskerfinu, þeirra 

viðurlaga sem félögin þurfa að sæta ef þeir uppfylla ekki kröfurnar. Þar kemur 

þrýstingurinn og það er svolítið þannig með íþróttafólk, við viljum láta ögra okkur, 

við viljum að það sé sett pressa á okkur og það á líka við í þessu. Það er sett mikil 

pressa á félögin og bara vegna eðli starfsins og íþróttaskapsins, þá ná menn þessum 

markmiðum. Í langflestum tilfellum.  

Ástrós: Hvað telur þú að sé að valda vandkvæðum sem snúa að rekstri 

Knattspyrnusambands Íslands hérlendis? 

Ómar: Sambandsins og félaganna, þetta hefur breyst mikið í hruninu eins og margt 

annað. Það breyttist svolítið umhverfi kostunarsamninga, sérstaklega. Árunum fyrir 

hrun, þá voru flest félög að skila eða setja eggin sín í tiltölulega fáar körfur. Það var 

kannski einn risa stór kostunaraðili sem í rauninni var uppistaðan í kostunarfjármagni 

til félagsins. Yfirleitt voru það banki eða eitthvað í bankageiranum, eitthvað þannig 

fyrirtæki. Síðan hverfa þeir peningar og bankarnir sem voru sponsorar í byrjun, stóðu 

ekki skil og þá þurftu menn að endurskipuleggja sig og þá fara félögin meira út í það 

að hafa fleiri en minni sponsora. Þannig að menn aðlöguðu sig og það hjálpaði, 

kannski bara, það er líklega bara tilviljun. Það hjálpaði fótboltanum að hrunið átti sér 

stað eftir seasonið, þannig að það var frekar hægt að segja upp t.d. samningum 

leikmanna sem voru margir hverjir, sérstaklega við erlenda leikmenn gerðir í erlendri 

mynt sem var auðvitað óhagstætt á meðan t.d. handboltinn og körfuboltinn voru rétt 

að byrja sitt season þó að ég þekki ekki þeirra lagaumhverfi jafn vel. Þannig að það 

voru svona kostir í stöðunni, sem menn gátu nýtt sér. Þetta hefur svolítið verið að 

ganga til baka og við höfum séð veltu félaga í Pepsi-deild fara svona hækkandi, 

sérstaklega hjá þeim félögum sem eru að spila í Evrópukeppninni. Þeir fá mikla 

peninga í gegnum þá þátttöku. Félag sem spilar í Evrópukeppninni ár eftir ár eftir ár, 

það er í býsna góðri stöðu. 

Ástrós:  Já, einmitt. Svo félög sem eru að selja leikmenn erlendis, lið á borð við FH 

og Breiðablik, en þau félög hafa fengið uppeldisgreiðslur fyrir Gylfa og ÍR fékk 

einnig á sínum tíma uppeldisgreiðslur fyrir Eið Smára. Viðar Örn seldist fyrir stuttu 

fyrir miklar fjárhæðir. 

Ómar: Algjörlega, það er og verður mikill þáttur að selja leikmenn. Ég er alveg viss 

um það að mörg okkar félög eru með þá á stefnuskránni að selja leikmenn af og til, til 

þess að tryggja tekjustreymið. Að ala upp leikmenn og til þess að það gangi, þá þarftu 

að hafa unglingastarfið í lagi. Þar koma líka kröfur í leyfiskerfinu að vera með 

aðstöðu og menntaða þjálfara og það er nokkuð sem félögin hafa virkilega fangað að 

fagmennsku og þau sýna mikinn metnað í því. Ef þú ætlar að selja leikmann þá skaltu 

gjör og svo vel að ala þá upp og þá þarftu að hafa undirstöðurnar í lagi.  

Ástrós: (hlátur) Félögin þurfa helst bara að byrja að ala leikmenn frá fæðingu.  

Ómar: (hlátur) nákvæmlega. Svo er eitt að selja leikmann fyrir grunnupphæð, oft er 

það síðan kannski sala þess leikmanns áfram, milli landa, sem skilar áframhaldandi 

tekjustreymi til félagsins. Það eru auðvitað ekki margir svoleiðis. 

Ástrós: Það er rétt, en þeir eru nokkrir. Breiðablik eru búnir að eiga nokkra, Jóhann 

Berg, Kristinn Steindórs... 

Ómar: Og Alfreð. 

Ástrós: Einmitt. Breiðablik er líka með mjög gott unglingastarf. Hver eru helstu 

atriðin sem þú telur að séu til góðs fyrir rekstrarumhverfi KSÍ? Er það þá t.d. eins og 

þú segir, leyfiskerfið? 

Ómar:  Það er auðvitað, sjónvarpsumhverfið. Það er mikilvægast fyrir okkur, við 

förum ekkert á grágötu með það. Það vita það allir sem lesa ársreikninginn okkar. Það 

er eitthvað sem gerir okkur kleift að sinna starfi sem við gætum annars ekki sinnt. Við 

höfum getað greitt mikið fjármagn til félaganna, sem við gerum á hverju ári. Stærsti 

hluti af þeim hagnaði, ef við skilum hagnaði, fer til félaganna. Jafn vel þó að við 

skilum ekki hagnaði þá erum við samt skuldbundin til þess að útdeila fjármagni til 

félaganna. Þar skiptir hver milljón miklu máli. 

Ástrós: Hvernig er aðgangur að mannauð og fagþjónustu á Íslandi í rekstrarumhverfi 

sambandsins? Hverjir eru styrkleikar og hvar er úrbóta þörf?  

Ómar: Það er hægt að skipta þessu í tvennt. Annars vegar er það knattspyrnuhlutinn 

og hinsvegar þessi rekstrarlegi. Aðgengi okkar að fagþekkingu í knattspyrnuhlutanum 

er mjög gott, einfaldlega vegna þess að menntunarstig þjálfara á Íslandi er virkilega 

hátt samanborið við önnur Evrópulönd. Við erum með, félögin okkar eru með vel 

menntaða þjálfara að sinna yngstu iðkendunum, þessum fyrstu sem er að byrja á 

aldrinum þriggja, fjögurra, fimm og sex ára krakkar sem eru strax komnir með 

þjálfara sem eru með UEFA A eða UEFA B gráðu sem gerist ekki annarsstaðar og þar 

teljum við okkur vera að leggja grunninn að framtíðinni. Við byrjum strax að kenna 

krökkunum grunnatriði íþróttarinnar. Síðan er það árangur okkar á síðustu árum, bæði 

karla og kvenna liðin, hafa gert það að verkum að við erum býsna hátt skrifuð í 

Evrópu. Auðvitað miðað við að við séum bara litla Ísland og allt það en við njótum 

virðingar. Fólk lítur til okkar og það sýnir sig líka best í því að við erum að fá á 

síðustu tveimur eða þremur árum, á hverju ári, svona á milli fimm og tíu erlendar 

sjónvarpsstöðvar til landsins til að fjalla um þetta íslenska knattspyrnuundur, sem það 

er auðvitað. Þannig að við njótum þess líka, sviðsljóssins. Og ég held að það hjálpi 

líka leikmönnum að komast erlendis og lið leita til Íslands. Það er hæfileika fólk að 

spila fótbolta hérna og fæst fyrir lítinn pening. Þetta eru lítil félög, það þarf ekki að 

vera neikvætt. Þannig að varðandi knattspyrnuhlutann stöndum við mjög vel. 

Rekstrarlega, þá erum við auðvitað “bara” (viðmælandi segir: innan gæsalappa) 

íþróttasérsamband. Við erum ekki raunverulega fyrirtæki þó að við rekum sambandið 

eins og fyrirtæki. Og ég hugsa sko að, stór hluti af okkar starfi tengist íþróttinni. Það 

er ekki nema framkvæmdastjóri, markaðsstjóri og fjármálstjóri raunverulega sem eru 

kannski rekstrarmegin í þessari blöðru. Þannig að og við erum búin að vinna hér, allir, 

þó að Þórir sé að hætta auðvitað. Þá erum við búin að vera hérna, Pálmi fjármálastjóri 

í sennilega 20 ár og ég er búin að vera hérna í 17 ár, Þórir var hérna í 8 ár. Þannig að 

við bara söfnum að okkur mikilli reynslu, í þessu. Og reynum að reka sambandið eins 

faglega og við mögulega getum. Við erum allir með menntun á okkar sviði. Við 

höfum fengið mikla reynslu vegna þess að fótboltinn og sambandið hefur tekið 

rosalega miklum breytingum á 15 árum. Umhverfið hefur breyst alveg gríðarlega, 

stundum hratt og jafn vel of hratt og þegar að ég byrjaði hér, þá var ég áttundi 

starfsmaðurinn. Núna erum við orðin 18 og við þyrftum í raun og veru að vera fleiri. 

Það er kannski stærsta hindrunin, það væri gott að hafa meira af fólki til þess að geta 

hámarkað árangur á ýmsum sviðum. Það er svona helsta hindrunin. Svo er annað, 

knattspyrnuhreyfingin á Íslandi byggist að miklu leyti á sjálfboðaliðum. Þeir eru mjög 

mikilvægir í hreyfingunni. Þá er kannski stundum erfitt að gera sömu kröfur til 

sjálfboðaliða og þú gerir til starfsmanna. Það er stundum svona, segi ekki togstreita en 

það hægir stundum á hlutunum en við værum ekkert án sjálfboðaliða. Það er alveg 

klárt! 

Ástrós: Hvernig telur þú að skattaumhverfi KSÍ sé? Og hvað telur þú að séu helstu 

veikleikar og styrkleikar í skattaumhverfi sambandsins almennt.  

Ómar: Ég þekki það ekki.  

Ástrós: Þá förum við bara í næstu spurningu. Hvernig telur þú að samskipti almennt 

við og aðgangur að stjórnvöldum og ríkisstofnunum sé á Íslandi? Hverjir eru helstu 

styrkleikar varðandi þetta og hvar er helst ábótavant? 

Ómar: Það er auðvitað mikill styrkur fyrir okkur að vera í rauninni fjölmennustu 

félagasamtök á Íslandi. Við erum með 22.000 skráða iðkendur og við bætum við það 

dómurum, þjálfurum, starfsmönnum og fulltrúum félaganna. 

Ástrós: Og inn í því er ekki talið utandeildin, er það ekki rétt hjá mér? 

Ómar:  Fyrir utan það, alla óskráða iðkendur sem eru ekki á okkar vegum sem er t.d. 

utandeildin sem félögin eru að reka. Okkur reiknast til svo að við séum c.a. 30 þúsund 

eða rúmlega það í knattspyrnufjölskyldunni. Það hljómar kannski eins og klisja en við 

köllum okkur það. Svona stór hreyfing getur haft býsna mikil áhrif ef að hún virkilega 

reynir, það er auðvitað alltaf verið að sækja að stjórnvalda um aukið fjármagn til 

íþrótta almennt. Og það erum við líka búin að gera okkur t.d. með ferðasjóð 

íþróttafélaga o.s.frv.. Staðan er bara þannig að ríkisvaldið á Íslandi leggur ekki mikið 

fjármagn í íþróttir, það er því miður raunin. Auðvitað vildum við sjá miklu meira en 

eins og t.d. uppbygging íþróttamannvirkja er langmest á herðum sveitafélaganna sem 

hafa staðið sig frábærlega í sínu starfi í þeirri uppbyggingu sem er að eiga sér stað í 

knattspyrnuhöllunum, áhorfendaaðstöður o.s.frv. sem er algjörlega lykilþáttur í því 

verið þátttaka sveitafélaganna. Við höfum býsna gott aðgengi að fulltrúum þeirra. 

Bæði beint frá okkur til þeirra og svo í gegnum félögin á hverju svæði fyrir sig. Það 

hefur gengið mjög vel. Við höfum fundað með mjög mörgum sveitarfélögum, 

bæjarstjórum og fleiri hjá sveitarfélögum út um allt land. Það hefur allt gengið mjög 

vel og þau eiga skilið hrós fyrir það. Varðandi ríkisvaldið þá erum við auðvitað undir, 

að öllu heldur, íþróttamál eru undir menntamálaráðuneytinu og það kemur lítið 

fjármagn þaðan. Við myndum vilja sjá meira en það er svona on going process, það er 

alltaf verið að reyna að vinna í því að fá meira og það mun vera þannig áfram.  

Ástrós: Hvernig telur þú lagaumhverfið vera á Íslandi fyrir rekstur sambandsins og 

fyrirtækja almennt? Hvað er gott og hvar er úrbótaþörf? Er t.d. lagaumhverfið að setja 

skorður á starfsemi sambandsins að einhverju leyti. 

Ómar:  Nei, í sjálfu sér ekki.  Ég held að það séu ekki miklar hömlur þar. Það er 

auðvitað bara þannig að við störfum undir okkar lögum, sem að tilgreinir ákveðna 

starfsemi sem íþróttasamband og við vinnum bara samkvæmt henni fyrst og fremst. 

Og íþróttahreyfingin í rauninni starfar eftir sínum lögum. Við leysum ágreinisefni 

okkar innan hreyfingarinnar og þurfum að svara til saka innan hreyfingarinnar. Við 

erum frjáls félagasamtök, sem regulerar sig sjálf. Það er svona kannski það helsta, 

fyrir utan störfum við samkvæmt landslögum eins og gengur. Ég átta mig ekki á því 

hvaða hamlanir það gætu verið svo sem. 

Ástrós: Hvernig er aðgangur að fjármagni á Íslandi (lán, skuldabréf o.s.frv.) og 

hvernig eru þær aðstæður almennt. Og hverjir eru styrkleikar og veikleikar í þessum 

efnum? 

Ómar: Þegar að við vorum að endurbyggja stúkuna og skrifstofubygginguna þá 

tókum við lán frá banka, sem er lýst í ársreikningnum okkar núna einmitt. Ég held að 

það sé það eina sem hvílir eitthvað þungt á okkur þannig. Annars hefur bara 

reksturinn okkar gengið það vel í mjög langan tíma að við stöndum á mjög traustum 

fótum. Ég held að aðgengi KSÍ á lánum væri mjög gott ef skyldi þurfti á að halda, 

einfaldlega vegna þess að við sýnum góða afkoma ár eftir ár. Þannig ég held að 

aðgengi væri mjög gott.  

Ástrós: Veistu um einhverjar erlendar fyrirmyndir sem þú telur að gætu hentað 

Íslandi vel varðandi rekstrarumhverfi knattspyrnusambanda?  

Ómar: Já, ég held að við getum alltaf unnið samkvæmt því að það er hægt að læra af 

öllum, bæði góða og slæma hluti frá litlum eða stórum aðilum. Til dæmis þegar að við 

sækjum okkur þekkingu um viðburði, því að fótbolti gengur mjög mikið út á að 

skipuleggja viðburði, fótbolta, blaðamannafundi og annað, að þá er hægt að sækja sér 

þekkingu hjá tónleikahöldurum, leikhúsi og bílasýningum o.s.frv.. Þetta snýst allt um 

upplifun áhorfandans sé sem best og það er hægt að sækja sér þekkingu á ýmsum 

stöðum hvað það varðar. Önnur sambönd, lítil sem stór, eru í sömu starfsemi og við, 

sömu grunnstarfsemi og eru að vinna með sömu grunnþætti, yfirleitt er eini munurinn 

bara hausatalan eða krónutalan. Þannig að hvort sem við erum að bera okkur saman 

við Belgíu eða Danmörku eða Whales eða Þýskaland. Við erum öll í sömu starfsemi 

þannig að við getum alltaf lært af öllum þessum samböndum og þau öll lært hvort að 

öðru. Góðar hugmyndir geta komið frá litlum jafnt sem stórum samböndum. Þannig 

að það er býsna gott svona samskiptanet í Evrópu sérstaklega varðandi þetta, þannig 

að menn geta s.s. það er vettvangur innan UEFA þar sem menn geta komið saman og 

deilt þekkingu sinni og hugmyndum og lært hver af öðrum og það tel ég vera mikinn 

styrkleika í evrópskri knattspyrnu. Þannig að þessu stóru geta lært af þessum litlu og 

þessir litlu geta lært af þessum stóru. Svo deila menn hugmyndum sínum á milli og 

það gerist mjög reglulega. Þetta er mjög öflugt og það er eitthvað sem UEFA hefur 

byggt upp á síðustu 10-12 árum. Mikil og tíð samskipti.  

Ástrós:  Er eitthvað sem ekki hefur verið spurt um hér sem þér þykir vert að minnast 

á? 

Ómar:  Það hætta ekki margir hérna sem segir okkur vonandi að það sé gott að vinna 

hérna. Og svo er þetta einhvern vegin með þetta, það er svo mikil þróun í þessum 

bransa. Það er svo mikil dýnamík, það eru alltaf einhverjar nýjar áskoranir og ferskar 

og maður nær sér einhvern veginn alltaf aftur ferskum í ný verkefni og stærri. Og það 

er kannski svolítið stór þáttur í þessu. Ég held að, við erum auðvitað mikið í 

alþjóðlegum samskiptum og það er svo margt í þessu sem heldur manni alltaf á tánum 

en ég held sko að, ég nefndi sjálfboðaliðana áðan, þó að þetta sé skrifstofuvinna að 

mestu leyti og allt það. Ef þú hefur ekki ástríðu fyrir fótbolta þá hefur þú ekkert að 

gera hérna. Það er bara drifkrafturinn í þessu öllu, alveg sama hvað þú ert að gera. 

Hvort sem þú ert að sjá um búningalagerinn eða slá völlinn eða skipuleggja 

auglýsingar fyrir næstu landsleiki eða svona. Ef þú hefur ekki passion fyrir íþróttinni, 

þá er ekkert að gera hérna. Þetta er það sem ég held að öll knattspyrnuhreyfingin, 

hvort sem það er bara  við á Íslandi eða út í Evrópu þá eigum við þetta sameiginlegt. 

Örugglega eins og í öðrum íþróttahreyfingum. Þú ert ekkert að vinna í fótbolta ef þú 

elskar ekki fótbolta. Það er bara svolítið þannig. Það er held ég drifkrafturinn í þessu 

öllu saman. Þetta er ekki svona nine to five vinna og við erum alveg tilbúin til þess að 

vinna miklu lengur og um helgar og svona bara af því að við höfum svo mikla ástríðu 

fyrir fótbolta. Þetta er miklu meira en bara starf. 

Ástrós: Eins og einhver sagði, ,,Fótbolti er ekki bara áhugamál heldur lífsstíll”. Takk 

kærlega fyrir að veita mér viðtal Ómar. Upptöku lokið. 

 

Viðauki 4: Viðtal við Guðrúnu Ingu Sívertsen í gegnum vefpóst 
 
Almennt  

1. Segðu stuttlega frá því hver þú ert og hvernig rekstri þú kemur að eða hefur 

 komið að.  

Ég hef verið gjaldkeri KSÍ síðastliðin 8 ár. Síðan í lok febrúar hef ég verið 

varaformaður KSÍ. Sem gjaldkeri bar ég ábyrgð á rekstri KSÍ og að starfsemi 

sambandsins væri í takt við þær fjárhagsáætlanir sem gerðar voru. 

Ég er hagfræðingur frá HÍ og með MPA gráðu einnig frá HÍ. Ég starfa sem 

kennari í Verzlunarskóla Íslands og kenni þar hagfræði auk þess sem ég er 

deildarstjóri viðskiptadeildar skólans. 

 

2. Hvað telur þú að sé að valda vandkvæðum sem snúa að rekstri 
Knattspyrnusambands Íslands hérlendis?  

Almennt hefur rekstur KSÍ verið mjög góður og stöðugur undanfarin ár og 

engin sérstök vandkvæði sem snú að rekstrinum.  Hlutfall tekna erlendis frá af 

heildartekjum sambandsins er þó afar hátt og því hafa sveiflur í gengi 

krónunnar gagnvart erlendum gjaldmiðlum verið töluverður óvissuþáttur en á 

móti kemur að gjöld eru jafnframt töluverð í erlendum gjaldmiðlum.  Það 

hefur tekið töluverðan tíma að ná jafnvægi aftur í tekjum innanlands eftir árið 

2008, tekjur innanlands byggja fyrst og fremst á samstarfssamningum við 

innlend fyrirtæki og tekjum af landsleikjum. 

 

3. Hver eru helstu atriðin sem þú telur að séu til góðs fyrir rekstrarumhverfi KSÍ?  

Það sem skiptir rekstrarumhverfi KSÍ mestu máli er stöðugleiki krónunnar 

gagnvart erlendum gjaldmiðlum og allar ráðstafanir stjórnvalda í þá átt koma 

umhverfinu til góða.  Þetta er stærsti óvissuþátturinn í rekstri sambandsins. 

 

Mannauður og fagþjónusta  
1. Hvernig er aðgangur að mannauð og fagþjónustu á Íslandi í 

 rekstrarumhverfi KSÍ. Hverjir eru styrkleikar og hvar er úrbóta þörf?  
 

Aðgangur að mannauði, tækjum og fagþjónustu sem KSÍ hefur þörf fyrir er 

afar góður almennt, mannauðurinn er í áhugafólki um knattspyrnu og KSÍ sér 

að hluta til um þá fræðslu sem þarf til þess að skapa fagþjónustu sem þörf er á, 

s.s. þjálfara og dómara.  Önnur fagþjónusta er t.d. í formi sérhæfðrar 

læknisþjónustu, sjúkraþjálfara, næringarfræðinga, sálfræðinga og slíkra aðila 

og þar er aðgangur góður.  Styrkleikarnir felast í því að knattspyrnan er mjög 

vinsæl og fólk úr öllum stéttum með ólíkan bakgrunn og menntun hefur áhuga 

á að starfa innan knattspyrnunnar og þ.a.l. er aðgangur að mismunandi 

starfsstéttum frekar góður.  Veikleikarnir eru þeir hugsanlegir að eftirspurn 

eftir tiltekinni sérfræðiþjónustu/fagþjónustu er mikil og getur komið upp sú 

staða að erfitt er að fá t.d. lækna í tiltekin verkefni. 

 

 

Skattaumhverfi  
1. Hvernig telur þú að skattaumhverfi KSÍ sé? Hvað telur þú að séu helstu 

veikleikar og styrkleikar í skattaumhverfi KSÍ almennt.   
 

Þar sem KSÍ eru félagasamtök er sambandið ekki í vsk umhverfi, greiðir 

tekjuskatt og vsk af vörum og þjónustu en innheimtir ekki vsk af seldri 

þjónustu eða vöru.  Það er því varla hægt að tala um „veikleika“ eða 

„styrkleika“ í skattaumhverfi KSÍ nema þegar kemur að innflutningi á búnaði 

ýmis konar sem KSÍ kemur að, tollar og vsk eru háir og hafa umtalsverð áhrif 

þegar kemur að innflutningi á dýrum búnaði eða tækjum. 

Samskipti við og aðgangur að stjórnvöldum og ríkisstofnunum   

  

1. Hvernig telur þú að samskipti almennt við og aðgangur að stjórnvöldum og 
ríkisstofnunum sé á Íslandi? Hverjir eru helstu styrkleikar varðandi þetta og 
hvar er helst ábótavant? 

Samskipti KSÍ við stjórnvöld og ríkisstofnanir eru almennt mjög lítil en ef á 

hefur þurft að halda hefur aðgangur verið frekar erfiður og hefur á 

undanförnum árum eins og ítrekað hefur komið fram almennt í 

íþróttahreyfingunni gætt skilningsleysis í garð hreyfingarinnar, a.m.k. að mati 

íþróttahreyfingarinnar sjálfrar.  Birtist þetta í mjög lágum framlögum til 

hreyfingarinnar, sérstaklega til afreksfólks, og mun lægri framlögum en 

almennt þekkist t.d. á Norðurlöndunum.  Íþróttahreyfingin hefur þó ávallt átt 

öfluga málssvara í lagasetningum ýmis konar og það er ákveðinn styrkleiki 

þegar kemur að samskiptum við stjórnvöld.  Þar sem hreyfingin er að mjög 

miklu leyti rekin áfram af sjálfboðaliðastarfi treystir hún verulega á framlög 

og styrkveitingar fyrirtækja og stjórnvalda, hvort sem er ríkisvaldið eða 

bæjaryfirvöld á hverjum stað.  Samskipti við ríki og sveitarfélög taka oft 

mikinn tíma og eðli máls samkvæmt eru misjafnar skoðanir innan þessara 

stjórnvalda hvernig skuli forgangsraða fjármunum. 

 

2. Hvernig telur þú lagaumhverfi vera á Íslandi fyrir rekstur 
Knattspyrnusambands Íslands og fyrirtækja almennt. Hvað er gott og hvar er 
úrbóta þörf? 
 
KSÍ og knattspyrnuhreyfingin öll hefur lagað sig að því lagaumhverfi sem er 

hverju sinni og hefur gengið vel......... Þetta er mjög erfið spurning þar sem 

erfitt er að bera saman rekstur félagasamtaka eins og KSÍ og svo rekstur 

fyrirtækja almennt þar sem þau eru misjöfn.  

Til úrbóta gæti ég helst nefnt að lagaumhverfi mætti vera í þá átt að taka tillit 

til sjálfboðaliðastarfsins og þá í skattaumhverfinu eins og ég nefndi hér að 

ofan. 

Í dag er frumvarp í gangi varðandi vsk greiðslur íþróttafélaga. Þú ættir að 

skoða það frumvarp og kannski meta hvaða þýðingu það hefði fyrir 

íþróttastarfsemi í landinu ef það yrði samþykkt eða einhverjar álíka breytingar 

yrðu gerðar í skattaumhverfinu. 

 
Fjármögnunarumhverfi 

1. Hvernig er aðgangur að fjármagni á Íslandi (lán – skuldabréfaútgáfa – o.s.frv.) 
og hvernig eru þær aðstæður almennt. Styrkleikar og veikleikar. 
 
Á undanförnum árum hefur KSÍ ekki þurft mikið á því að halda að fjármagna 

sig sem lánum, hvort heldur sem er til rekstrar eða fjárfestinga.  Hafi þurft á því 

að halda hefur það gengið vel og aðgangur hefur verið góður.  Eins og fram 

hefur komið er stærsti óvissuþátturinn í rekstri KSÍ óstöðugt gengi 

gjaldmiðilsins og í því felst helsti veikleikinn, mjög stórt hlutfall tekna kemur 

erlendis frá í formi fjárframlaga Evrópska knattspyrnusambandsins (UEFA) og 

Alþjóða knattspyrnusambandsins (FIFA) auk þess sem umtalsverðar tekjur 

koma vegna sjónvarps- og markaðsréttinda landsliða.  Í þessu felst mikil óvissa 

en auðvitað þegar gengi krónunnar er veikt kemur það rekstri sambandsins til 

góða, það getur hins vegar breyst á mjög stuttum tíma.   

 

Að lokum  
  

1. Veist þú um einhverjar erlendar fyrirmyndir sem þú telur að gætu hentað 
Íslandi vel varðandi rekstrarumhverfi knattspyrnusambanda?  
 
Þar sem til þekkist á t.d. Norðurlöndunum er stuðningur ríkisvalds við rekstur 

knattspyrnuhreyfingarinnar mun meiri heldur en hér á landi og þá ekki bara til 

reksturs knattspyrnusambandanna sjálfra heldur til aðildarfélaga og 

afreksíþrótta almennt.  Lagaumhverfið er líklega svipað og annars staðar en þó 

er a.m.k. í einhverjum tilfellum meira um alls kyns undanþágur og sérákvæði 

er lúta að íþróttahreyfingunni og þá helst í formi þess að íþróttahreyfingin 

hefur einhverjar tolla- og/eða skattaívilnanir, aukið fjármagn til aðildarfélaga 

sem þurfa að ferðast langan veg til keppni, sérstök framlög til 

mannvirkjauppbyggingar á „erfiðum“ svæðum o.s.frv.  Vísir að þessu er 

vissulega fyrir hendi á Íslandi en ekki í þeim mæli sem þekkist t.d. í Noregi 

þar sem ríkisvaldið og sveitarfélög veita umtalsvert meiri ívilnanir og 

fjárstyrki en hér þekkist. 

2. Er eitthvað sem ekki hefur verið spurt um hér sem þér þykir vert að minnast á? 

Ekki sem ég man eftir akkúrat núna en þér er velkomið að hafa samband ef 

fleiri spurningar vakna eða eitthvað er óljóst með það sem ég svaraði. Nú er ég 

komin til landsins og því er auðveldara fyrir mig að aðstoða þig :-) 

 

Viðauki 5: Viðtal við Geir Þorsteinsson í gegnum vefpóst 
 
Almennt  
 

1. Segðu stuttlega frá því hver þú ert og hvernig rekstri þú kemur að eða hefur 
komið að.  
 

            Rekstri félaga í knattspyrnu – fyrst í KR en síðan í KSÍ. 
 

2. Hvað telur þú að sé að valda vandkvæðum sem snúa að rekstri 
Knattspyrnusambands Íslands hérlendis?  
 
Keppni á alþjóðlegum vettvangi með lítinn heimamarkað með takmarkaða 
tekjumöguleika þar. 
 

3. Hver eru helstu atriðin sem þú telur að séu til góðs fyrir rekstrarumhverfi 
KSÍ?  
 
Þátttaka í alþjóðlegri keppni sem veitir aðgang að alþjóðlegum mörkuðum. 

            Vinsældir leiksins í heiminum. 
 
Mannauður tæki og fagþjónusta  
 

1. Hvernig er aðgangur að mannauð, tækjum og fagþjónustu á Íslandi í 
rekstrarumhverfi KSÍ. Hverjir eru styrkleikar og hvar er úrbóta þörf? 
 
Við sækjum það sem upp á vantar til útlanda. 

 
Skattaumhverfi  
 

1. Hvernig telur þú að skattaumhverfi KSÍ sé? Hvað telur þú að séu helstu 
veikleikar og styrkleikar í skattaumhverfi KSÍ almennt. 
 
Við styðjum breytingar á vsk. – þingmál nr. 411. Íþróttahreyfingin þarf meira 
svigrúm þegar kemur að skilgreiningu á verktöku.  

 
Samskipti við og aðgangur að stjórnvöldum og ríkisstofnunum 
  

1 Hvernig telur þú að samskipti almennt við og aðgangur að stjórnvöldum og 
ríkisstofnunum sé á Íslandi? Hverjir eru helstu styrkleikar varðandi þetta og 
hvar er helst ábótavant?  
 
Málefni íþrótta skipa ekki veigamikinn sess hjá stjórnvöldum eða stofnun á 

Íslandi. 
 

2 Hvernig telur þú lagaumhverfi vera á Íslandi fyrir rekstur 
Knattspyrnusambands Íslands og fyrirtækja almennt. Hvað er gott og hvar er 
úrbóta þörf?  
 
Almennt gott. 

  
  
  
Fjármögnunarumhverfi 
 

1. Hvernig er aðgangur að fjármagni á Íslandi (lán – skuldabréfaútgáfa – o.s.frv.) 
og hvernig eru þær aðstæður almennt. Styrkleikar og veikleikar. 
 
Við sækjum mest af okkar fjármagni erlendis. Óstöðugleiki í gengi okkur erfitt 
fyrir. 

  
Að lokum  
  

1. Veist þú um einhverjar erlendar fyrirmyndir sem þú telur að gætu hentað 
Íslandi vel varðandi rekstrarumhverfi knattspyrnusambanda?  
 

            Umhverfi íþrótta er mjög misjafnt eftir löndum. 
 

2. Er eitthvað sem ekki hefur verið spurt um hér sem þér þykir vert að minnast á?

